
ᐊᐅᓚᑦᓯᔨᓄᑦ ᓇᐃᓈᖅᓯᒪᔪᖅ 

ᓄᓇᕗᑦ ᒐᕙᒪᒃᑯᖏᑕ, ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᑭᕙᕐᓕᕐᒥ ᖃᐅᔨᓴᐃᕕᖕᒥ ᐱᓕᕆᔨᐅᔪᑦ ᐊᐅᓪᓚᓚᐅᖅᓯᒪᔪᑦ 

ᓴᓪᓕᕐᓄᑦ ᑲᑎᒪᔭᖅᑐᖃᑎᖃᕐᖢᑎᒃ ᑕᑯᓐᓇᖃᑦᑕᐅᑎᓗᑎᒃ ᑲᑎᒪᖃᑎᖃᕐᓂᐊᕐᒪᑕ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᖏᓐᓂᒃ (HTOs). ᑕᐃᔅᓱᒪᓂ ᑲᑎᒪᓂᖃᖅᑎᓪᓗᒋᑦ ᑐᓴᖅᑎᑦᑎᓚᐅᖅᑐᑦ ᓴᓪᓕᖅ ᕿᑭᖅᑕᖓᓂ ᑐᒃᑐᑦ 

ᓈᓴᖅᑕᐅᓂᕆᓚᐅᖅᓯᒪᔭᖏᓐᓂᒃ 2017-ᖑᑎᓪᓗᒍ, ᐊᒻᒪᓗ ᑭᐅᓪᓗᑎᒃ ᐊᓯᖏᓐᓂᒃ ᐱᔾᔪᑕᐅᔪᓂᒃ ᐃᓱᒫᓗᒍᑕᐅᔪᓂᒃ 

ᑐᒃᑐᑦ ᐱᓪᓗᒋᑦ, ᒪᓕᒡᓗᒋᑦ ᓴᖅᑭᑕᐅᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓂᑦ, ᐊᒻᒪᓗ ᑭᐅᓯᓪᓗᑎᒃ 

ᐊᐱᖅᑯᑕᐅᖃᑦᑕᓚᐅᖅᑐᓂᒃ ᐆᒪᔪᓄᑦ ᐃᓱᒫᓗᒍᑕᐅᔪᓄᑦ ᓴᖅᑭᑕᐅᓚᐅᖅᑐᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖏᓐᓄᑦ ᐃᓚᒋᔭᐅᔪᓄᑦ.  ᐅᓂᒃᑳᓕᐅᓚᐅᖅᑐᑦ ᓈᓴᐃᑎᓪᓗᒋᑦ ᖃᐅᔨᔭᐅᔪᑦ ᓇᐃᓈᖅᑕᐅᓯᒪᓪᓗᑎᒃ  

ᐅᓂᒃᑲᐅᓯᐅᓪᓗᑎᒃ ᐊᒻᒪᓗ ᐅᖃᓚᐅᖅᑐᖅ ᑐᒃᑐᑦ ᓇᒡᒍᐊᕐᓗᒃᑐᑦ ᐅᓄᖅᑑᓂᖏᓐᓂᒃ ᒥᔾ ᑳᒻᐳᓪ ᑭᕙᓪᓕᕐᒥ ᐆᒪᔪᓂᒃ 

ᖃᐅᔨᓴᖅᑎ, ᐃᑲᔪᖅᑎᖓᓗ ᑮᓇᓐ ᓕᓐᑎᐅᓪ ᑭᕙᓪᓕᕐᒥ ᐆᒪᔪᓂᒃ ᖃᐅᔨᓴᖅᑎ.  ᐊᕐᕌᒍᒋᔭᑦᑎᓐᓂ ᖁᔭᒋᑦᓯᐊᖅᑕᕗᑦ 

ᑕᐃᕕᑦ ᓖ ᐆᒪᔪᓂᒃ ᖃᐅᔨᓴᖅᑎᒋᔭᐅᔪᖅ ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ ᐃᑲᔪᖅᑎᒋᓚᐅᕋᑦᑎᒍ 

ᑐᓴᕋᓱᐊᕐᓂᖃᖅᑎᓪᓗᑕ.  ᖃᐅᔨᒪᓂᕆᔭᖓ ᐆᒪᔪᓄᑦ ᐊᒻᒪᓗ ᓄᓇᕗᒥ ᐊᖏᕈᑎᓂ ᑐᒃᖓᓱᒃᑎᑕᐅᑦᓯᐊᓚᐅᖅᑐᖅ ᐊᒻᒪ 

ᐃᑲᔪᕐᓂᖃᑦᓯᐊᓚᐅᖅᑐᖅ, ᐊᒻᒪᓗ ᓇᓗᓇᓚᐅᖏᑦᑐᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ 

ᖁᔭᓕᑦᑎᐊᓚᐅᖅᑐᑦ ᐊᐱᖅᑯᑎᖏᓐᓄᑦ ᐊᒻᒪᓗ ᖃᐅᔨᒪᓂᕆᔭᖓᓄᑦ.  

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ ᐃᓚᒋᔭᐅᔪᑦ ᐃᓇᑕᐅᓚᐅᖅᑐᑦ ᐊᐱᖅᓱᖁᔭᐅᓪᓗᑎᒃ 

ᐅᖃᐅᓯᕆᔭᐅᖃᑦᑕᖅᓯᒪᔪᑦ ᒥᒃᓵᓄᑦ. ᐃᓚᒋᓪᓗᒍ, ᐊᐱᖅᑯᑎᖃᓚᐅᖅᑐᒍᑦ ᓇᖕᒥᓂᖅ ᐃᓚᒋᔭᐅᔪᑦ ᖃᓄᖅ ᐃᓱᒪᖃᕐᒪᖔᑕ 

ᐊᒻᒪᓗ ᖃᐅᔨᒪᓂᖃᑦᓯᐊᕐᓂᖏᓐᓄᑦ ᐅᓄᕐᓂᕆᔭᖏᑕ ᒫᓐᓇ ᐊᒻᒪᓗ ᖃᓂᒪᓂᕆᔭᖏᑕ ᑐᒃᑐᑦ ᕿᑭᖅᑕᒦᑦᑐᑦ. 

ᑐᕌᒐᒃᓴᖃᓚᐅᖅᑐᒍᑦ ᓴᖅᑭᑦᑎᔪᒪᓪᓗᑕ ᐱᓕᕆᖃᑎᒌᒃᑐᓂᒃ ᐃᖅᑲᓇᐃᔭᕐᓗᑎᒃ, ᐃᓘᓐᓇᖏᑦ ᐃᖢᐊᓴᕐᓗᑎᒃ 

ᐅᖃᓪᓚᒍᓐᓇᕐᓗᑎᒃ, ᑐᕌᒐᒃᓴᖃᕋᑦᑕ ᑐᓴᒐᒃᓴᓂᒃ ᓄᐊᑦᑎᓂᕐᒧᑦ, ᑐᓴᒐᒃᓴᓂᒃ ᑐᓂᓯᑐᐃᓐᓇᖏᓪᓗᑕ, 

ᑐᓴᕋᓱᐊᕐᓂᖃᕈᒪᓪᓗᑕ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓄᑦ ᐃᓚᒋᔭᐅᔪᓂᑦ ᑖᒃᑯᐊ ᖃᐅᔨᒪᓂᖅᐹᖑᖕᒪᑕ ᐆᒪᔪᑦ 

ᒥᒃᓵᓄᑦ ᐊᖑᓇᓱᒡᕕᒋᕙᒃᑕᓱᖏᑕ ᐃᓗᐊᓂ. ᑕᐃᒪᓐᓇ ᑲᑎᒪᓂᖅ ᐋᖅᑭᒡᓯᒪᓂᖃᖅᑎᓪᓗᒍ ᓯᕗᒧᐊᑦᓯᐊᕐᓂᖃᓚᐅᖅᑐᖅ 

ᐊᒻᒪᓗ ᐃᑲᔪᕐᓂᖃᑦᓯᐊᓚᐅᖅᑐᖅ ᐃᓘᓐᓇᖏᓐᓄᑦ ᑕᑎᒌᖃᑦᑕᐅᑎᓪᓗᑎᒃ ᐅᒃᐱᕇᖃᑦᑕᐅᑎᓪᓗᑎᒃ 

ᐅᖃᖃᑎᒌᑦᓯᐊᕈᓐᓇᓚᐅᕐᒪᑕ ᐊᒻᒪᓗ ᐱᓕᕆᖃᑎᒌᑦᓯᐊᕈᓐᓇᓚᐅᖅᑐᑦ. 

ᐱᒋᐊᕐᓂᖓ 

ᐅᑯᐊ ᐅᓂᒃᑳᓕᐊᑦ ᑭᒡᒐᖅᑐᐃᔪᑦ ᐱᓕᕆᕕᖓᑦᑕ ᐊᕙᑎᓕᕆᔨᒃᑯᑦ ᐊᒃᓱᕈᕐᖢᑎᒃ ᓇᓕᖅᑯᑦᑎᓯᒪᒐᓱᐊᖅᑎᓂᒃ 

ᓄᐊᑦᑎᓚᐅᖅᑐᑦ ᑐᓴᒐᒃᓴᓂᒃ ᐅᖃᐅᑕᐅᓚᐅᖅᑐᓂᒃ ᑲᑎᒪᖃᑎᖃᖅᑎᓪᓗᒋᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᖏᓐᓂᒃ ᓴᓪᓕᕐᓂ. ᑮᓇᓐ ᓕᓐᑎᐅᓪ ᓂᐱᓕᐅᕆᕙᓪᓕᐊᓚᐅᖅᑐᖅ ᑲᑎᒪᔪᓂᒃ ᑲᑎᒪᔾᔪᑎᕕᓂᕐᓂᒃ ᑎᑎᕋᓕᕈᓂ 

ᑭᑭᑦᑎᓯᒪᓂᐊᖏᒻᒪᑦ, ᓂᐱᓕᐅᖅᑕᐅᓚᐅᖅᑐᑦ ᑭᖑᕐᖓᒍᑦ ᓄᖑᓴᖅᑕᐅᓚᐅᖅᑐᑦ ᒪᓕᒡᓗᒍ ᑐᒃᓯᕋᐅᑎᖓᑦ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑕ. 

ᐃᓱᒪᒋᔭᐅᔪᑦ ᓇᓗᓇᐃᖅᑕᐅᔪᑦ ᐅᑯᓇᓂ ᑭᒡᒐᖅᑐᐃᖏᑦᑐᑦ ᐱᓕᕆᕕᖓᑦᑕ ᐊᕙᑎᓕᕆᔨᒃᑯᑦ, ᐅᕝᕙᓘᓐᓃᑦ ᓄᓇᕗᑦ 

ᒐᕙᒪᒃᑯᖏᑕ ᐃᓱᒪᒋᔭᖏᓐᓂᒃ.  

1.0 ᐅᓂᒃᑳᓕᐊᑉ ᐱᔾᔪᑎᖓ ᐊᒻᒪ ᐋᖅᑭᓱᖅᓯᒪᓂᖓ 

ᐅᑯᐊ ᐅᓂᒃᑳᓕᐊᑦ ᐋᖅᑭᒡᓱᖅᑕᐅᓯᒪᔪᑦ ᐊᒻᒪᓗ ᓇᐃᓈᖅᑕᐅᓯᒪᓪᓗᑎᒃ ᐅᖃᑕᐅᓯᒪᔪᑦ, ᐊᐱᖅᑯᑎᐅᓯᒪᔪᑦ, 

ᐃᓱᒫᓗᒍᑕᐅᓯᒪᔪᑦ ᐊᒻᓗ ᐅᖃᐅᑕᐅᓯᒪᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦᑕ ᑭᐅᑎᓪᓗᒋᑦ ᐅᓂᒃᑳᖏᓐᓄᑦ ᒥᔾ 

ᑳᒻᐳᓪ ᑭᕙᓪᓕᕐᒥ ᐆᒪᔪᓂᒃ ᖃᐅᔨᓴᖅᑎ ᓄᓇᕗᑦ ᒐᕙᒪᒃᑯᖏᓐᓂ.  ᓴᓪᓕᕐᓂ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᖓᑦ ᑐᓴᕋᕐᕕᐅᓚᐅᖅᓯᒪᔪᖅ ᔮᓐᓄᐊᕆ 27, 2019-ᖑᑎᓪᓗᒍ.  

 

2.0 ᐱᔾᔪᑎᖓ ᐳᓚᖃᓐᓂᐅᑉ 

ᐅᓂᒃᑳᕆᐊᑐᖃᑦᑕᓚᐅᖅᑐᑦ ᐅᖃᐅᓯᖃᕐᓂᐊᕐᒪᑕ ᓄᑖᖑᓂᖅᐹᖑᔪᓂᒃ ᑐᓴᒐᒃᓴᓂᒃ ᓴᓪᓕᖅ ᕿᑭᖅᑕᖓᓂ ᑐᒃᑐᑦ ᐱᓪᓗᒋᑦ 

ᐊᒻᒪᓗ ᐊᖑᓇᓱᒃᑐᓂᑦ ᑐᓴᕋᓱᐊᕈᒪᓪᓗᑎᒃ ᖃᓄᐃᓕᕐᒪᖔᑕ ᑐᒃᑐᑦ ᐋᓐᓂᐊᖏᑦ ᐊᒻᒪᓗ ᐅᓄᕐᓂᕆᔭᖏᑦ.  ᓇᐃᓈᖅᓯᒪᔪᑦ 

ᖃᐅᔨᔭᐅᔪᑦ ᓴᓪᓕᖅ ᕿᑭᖅᑕᖓᓂ ᑐᒃᑐᓂᒃ ᖃᐅᔨᓴᐃᓚᐅᖅᑎᓪᓗᒋᑦ ᐅᓄᕐᓂᕆᔭᖏᓐᓄᑦ ᒥᒃᓴᐅᓴᒃᓯᓚᐅᖅᑐᑦ, 

ᐅᓄᕐᓂᕆᔭᖏᑕᓗ ᐊᓯᔾᔨᖅᐸᓪᓕᐊᓂᖏᓐᓄᑦ, ᓇᒡᒍᐊᕐᓗᖕᓇᖅᑐᖃᕐᓂᖏᓐᓄᓪᓗ ᐊᒻᒪᓗ ᐊᓯᔾᔨᖅᐸᓪᓕᐊᔪᑦ, 

ᓈᓴᐃᓪᓗᑎᒃ ᖃᖓᑕᓲᒃᑯᑦ ᒪᓕᒃᓯᒪᔪᓂᒃ ᖁᓚᐅᑕᐅᓂᐊᖅᑐᓂᒃ ᐊᒻᒪᓗ ᑐᓴᕋᓱᐊᕐᖢᑎᒃ ᑐᒃᑐᖏᑦ ᑭᕙᓪᓕᕐᒥ 

ᓄᓇᖅᐱᖕᒥᓐᖔᖅᑐᑦ ᕿᑭᖅᑕᒧᑦ ᐊᐅᓪᓛᖃᑦᑕᕐᓂᖏᓐᓂᒃ. ᐃᓚᒋᔭᐅᔪᑦ ᐊᖑᓇᓱᒃᑐᓕᕆᔨᒃᑯᓐᓄᑦ 

ᐊᐱᖅᓱᖅᑕᐅᓚᐅᖅᑐᑦ, ᐊᖏᖃᑎᖃᕐᒪᖔᑕ ᑐᓴᒐᒃᓴᓂᒃ ᑐᓂᔭᐅᔪᓂᒃ ᐊᒻᒪᓗ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᓂᒃ 

ᐊᖏᖃᑎᖃᕐᒪᖔᑕ.  ᐃᓚᒋᔭᐅᔪᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᐊᐱᕆᔭᐅᓚᐅᕐᒥᔪᑦ ᑕᑯᓯᒪᔭᖏᓐᓂᒃ ᐊᕐᕌᒎᒃ ᒪᕐᕉᒃ 

ᐊᓂᒍᖅᑑᒃ ᐅᕝᕙᓘᓐᓃᑦ ᐅᓄᕐᓂᖅᓴᐅᔪᑦ ᐊᒻᒪ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑕ ᖃᐅᔨᓴᐃᓂᕐᒥᑦ ᖃᐅᔨᔭᐅᔪᓂᑦ.  ᐊᒻᒪᓗ 

ᓱᓕ, ᐃᓘᓐᓇᖏᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᖏᑦ ᐊᐱᕆᔭᐅᓚᐅᖅᑐᑦ ᑕᑯᔪᒪᓂᖃᕐᒪᖔᑕ 

ᐃᓚᐅᔪᒪᖕᒪᖔᑕᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᐃᑎᓪᓗᒋᑦ ᑐᒃᑐᑦ ᐱᓪᓗᒋᑦ ᐱᖃᓯᐅᔾᔭᐅᓂᐊᕐᒪᑕ ᐃᓄᐃᑦ 

ᖃᐅᔨᒪᔭᑐᖃᖏᑦ ᑭᒡᓕᓯᓂᐊᖅᑎᑦ (ᖃᐅᔨᓴᖅᑎᒻᒪᕆᑦ) ᖃᐅᔨᒪᓂᕆᔭᖏᓐᓄᑦ, ᐆᒪᔪᓂᒃ ᖃᐅᔨᓴᐃᓂᖃᖅᑎᓪᓗᒋᑦ 

ᐊᒻᒪᓗ ᒥᐊᓂᖅᓯᔾᔪᑕᐅᓗᑎᒃ ᐊᑐᖅᑕᐅᖃᑦᑕᕐᓂᐊᕐᒪᑕ. 

 

2.1 ᐋᖅᑭᒡᓯᒪᓂᖏ ᑲᑎᒪᓂᐅᔪᑦ 

ᑲᑎᒪᓚᐅᖅᑐᑦ ᐅᓐᓄᒃᑯᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑕ ᑎᑎᕋᕐᕕᖓᓐᓂ ᐊᒻᒪ ᑲᑎᒪᓂᖃᓚᐅᖅᑐᑦ 

ᐃᑲᕐᕌᒃ ᒪᕐᕉᒃ ᐅᖓᑖᕐᒧᐊᓄᑦ.  ᒥᔾ ᑳᒻᐳᓪ ᖃᕆᑕᐅᔭᒃᑯᑦ ᑕᑯᒃᓴᐅᑎᑦᓯᓪᓗᓂ ᐅᓂᒃᑳᓚᐅᖅᑐᖅ ᖃᓪᓗᓈᑎᑐᑦ ᑮᓇᓐ 

ᐃᓄᒃᑎᑑᓕᕆᕙᓪᓕᐊᓪᓗᓂ ᐱᔭᕆᐊᖃᕌᖓᑦ.  ᑲᑎᒪᓚᐅᖅᑐᑦ ᐃᓗᐊᑦᓯᐊᖅᑐᒥ ᐅᖃᖃᑎᒌᑦᓯᐊᕈᓐᓇᓚᐅᖅᑐᑦ ᐃᑲᕐᕋᒧᑦ 

ᐊᑕᐅᓯᕐᒧᑦ ᐅᓂᒃᑳᕐᕕᐅᓪᓗᑎᒃ ᐊᒻᒪᓗ 45 ᒥᓂᑦᓯᒥᒃ ᐊᑯᓂᐅᓂᐊᖅᑐᒥᒃ ᐊᐱᖅᓱᑲᑕᓚᐅᖅᑐᑦ ᐊᐱᖅᑯᑎᒃᓴᖃᓕᕌᖓᑕᓗ 

ᐊᐱᕆᖃᑦᑕᓚᐅᖅᑐᑦ. 

3.0 ᓴᓪᓕᕐᓂ ᑲᑎᒪᓂᐅᓚᐅᖅᑐᒧᑦ ᓇᐃᓈᖅᓯᒪᔪᑦ ᑲᑎᒪᔾᔪᑎᕕᓃᑦ  

ᐅᓪᓗᐊ: ᔮᓐᓄᐊᕆ 27th, 2019 

 

ᑭᒡᒐᖅᑐᐃᔨᐅᔪᑦ: 

o ᓄᓇᕗᑦ ᒐᕙᒪᒃᑯᖏᑦ - ᐱᓕᕆᕕᖓᑦ ᐊᕙᑎᓕᕆᔨᒃᑯᑦ, ᒥᔾ ᑳᒻᐳᓪ, ᑭᕙᓪᓕᖅ ᐆᒪᔪᓕᕆᔨᑦ ᐆᒪᔪᓂᒃ 

ᖃᐅᔨᓴᑎᖓᑦ 

o ᓄᓇᕗᑦ ᒐᕙᒪᒃᑯᖏᑦ - ᐱᓕᕆᕕᖓᑦ ᐊᕙᑎᓕᕆᔨᒃᑯᑦ, ᑮᓇᓐ ᓕᓐᑎᐅᓪ, ᑭᕙᓪᓕᖅ ᐆᒪᔪᓕᕆᔨᑦ 

ᖃᐅᔨᓴᐃᓂᕐᒧᑦ ᐱᓕᕆᔨ 

o ᓄᓇᕗᑦ ᑐᓐᖓᕕᒃ ᑎᒥᖓᑦ, ᐆᒪᔪᓂᒃ ᖃᐅᔨᓴᖅᑎ: ᑕᐃᕕᑦ ᓖ 

o ᓇᐅᔮᑦ ᐊᖑᓇᓱᒃᑐᓕᕆᔨᖏᓐᓂᓐᖔᖅᑐᖅ ᑲᑎᒪᔨᐅᔪᑦ ᐅᑯᖓ 

o ᐃᒃᓯᕙᐅᑕᖅ, ᒧᓯᓯ ᓇᑯᓛᖅ  

o ᐃᒃᓯᕙᐅᑕᐅᑉ ᑐᖏᓕᖓ, ᑖᓯ ᑲᑰᓚᖅ 

o ᐊᖓᔪᖅᑳᖅ, ᓇᑖᓴ ᐅᑦᑐᕿ 

o ᑲᑎᒪᔨ, ᑖᓂ ᐲ 

o ᑲᑎᒪᔨ, ᐊᕐᓇᐅᔭᖅ ᐃᒥᖅᑕᐅᑦ 

o ᑲᑎᒪᔨ, ᓘᑲᓯ ᓇᑯᓛᖅ 

o ᑲᑎᒪᔨ, ᔪ ᓴᕕᐊᕐᔪᒃ 

ᐊᑯᓂᐅᓂᖓ: 

2.10 ᐃᑲᕐᕋᑦ 

 

ᖃᓄᐃᓕᖓᓚᐅᕐᒪᖔᑕ ᐅᖃᐅᑕᐅᔪᑦ ᐊᒻᒪᓗ ᐊᐱᖅᑯᑏᑦ: 

ᐃᓱᒫᓗᒍᑕᐅᓪᓗᐊᓚᐅᖅᑐᖅ ᑐᒃᑐᑦ ᓇᒡᒍᐊᕐᓗᖃᑦᑕᕐᓂᖏᑦ. ᓄᓇᖃᖅᑐᑦ ᖃᐅᔨᔪᒪᓚᐅᖅᑐᑦ ᖃᓄᑎᒋ ᐋᓐᓂᐊᕐᒪᖔᑕ, 

ᖃᓄᕐᓗ ᑐᒃᑐᑦ ᐋᓐᓂᐊᖅᑖᖅᑐᕕᓂᐅᖕᒪᖔᑕ, ᖃᓄᕐᓗ ᖃᐅᔨᔭᐅᔪᓐᓇᕐᒪᖔᑕ ᑐᒃᑐᑦ ᓇᒡᒍᐊᕐᓗᒃᐸᑕ ᐊᒻᒪᓗ 

ᖃᓄᐃᓕᓇᔭᕐᒪᖔᑕ ᓂᕆᔭᐅᓐᓂᖅᐸᑕ ᓇᒡᒍᐊᕐᓗᑎᑐᑦ.  ᐊᖑᓇᓱᒃᑎᒥᒃ ᓇᒡᒍᐊᕐᓗᖕᓇᖅᑐᖅᑖᖅᑐᖃᓚᐅᖅᓯᒪᔪᖅ 

ᑎᓯᐱᕆ 2018-ᖑᑎᓪᓗᒍ. ᑲᑎᒪᔨᐅᖃᑕᐅᔪᑦ ᐅᖃᓚᐅᖅᑐᑦ ᐊᖑᓇᓱᒃᑐᑦ ᓱᓕ ᑐᒃᑐᖃᑦᑕᕐᓂᖏᓐᓂᒃ ᓇᒡᒍᐊᕐᓗᒃᑐᑎᓂᒃ 

ᑭᓯᐊᓂᓕ ᐅᓄᕈᓐᓃᖅᐹᓪᓕᖅᑐᑦ ᐊᕐᕌᒍᓂᑦ ᐊᓂᒍᖅᑐᓂ ᐊᓐᓂᐊᖃᓚᐅᖅᓯᒪᔪᑦ. ᓱᓕ ᑭᓯᐊᓂ, ᐊᖑᓇᓱᒃᑎᑦ 

ᑐᒃᑐᑎᖃᑦᑕᖅᑐᑦ ᑐᓐᓄᖃᑦᓯᐊᖅᑐᓂᒃ ᔮᓐᓄᐊᕆᐅᑎᓪᓗᒍᓘᓐᓃᑦ.  ᐃᓘᓐᓇᖏᑦ ᐃᓚᒋᔭᐅᔪᑦ ᑲᖔᓚᐅᖅᑐᑦ ᐊᒻᒪᓗ 

ᐃᓱᒫᓘᒍᑎᖃᓚᐅᖅᑐᑦ ᓴᓪᓕᖅ ᕿᑭᖅᑕᖓᓂ ᑐᒃᑐᑦ ᓈᓴᖅᑕᐅᓂᖏᑦ ᑮᓇᐅᔭᖃᖅᑎᑕᐅᓂᐊᕈᓐᓃᕐᒪᑕ ᑕᒪᑐᒪᓂ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  ᐃᓱᒫᓗᒍᑕᐅᓪᓗᐊᑕᓚᐅᖅᑐᖅ ᐅᖃᑕᐅᓪᓗᓂ ᓇᒡᒍᐊᕐᓗᖕᓇᖅᑐᖅ ᑐᒃᑐᓄᑦ.  

ᓄᓇᖃᖅᑐᑦ ᖃᐅᔨᔪᒪᓚᐅᖅᑐᑦ ᖃᓄᐃᒻᒪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ ᐊᒃᐸᖅᓯᒋᐊᕐᒪᖔᑕ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᐅᓄᕐᓂᕆᔭᖏᓐᓂᒃ 1000-ᖑᖅᑎᑕᐅᓪᓗᑎᒃ ᑖᓐᓇ ᐃᓱᒪᒥᖕᓂᒃ ᑕᐃᒪᐃᓚᐅᖅᑐᑦ 

ᑐᓐᖓᕕᒋᓪᓗᒋᑦ ᓈᓴᐃᓂᐅᓚᐅᖅᑐᓂᑦ 2017-ᒥᑦ ᖃᐅᔨᒪᐅᔪᑦ, ᑭᓯᐊᓂᓕ ᐊᖑᓇᓱᒃᑎᑦ ᐅᖃᓚᐅᖅᑐᑦ ᐅᓄᖅᑐᑦ 

ᑐᖁᕋᓚᐅᕐᓂᖏᓐᓂᒃ ᔮᓐᓄᐊᕆ 2018-ᖑᑎᓪᓗᒍ ᒪᖁᓚᐅᖅᑎᓪᓗᒍ ᓄᓇ ᐃᔾᔪᔪᐊᓗᖕᒥᒃ ᓂᓚᖃᓕᓚᐅᕐᒪᑦ. ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᖓᑦ ᐅᒃᐱᕆᓱᒃᑐᖅ ᐊᒪᕈᐃᑦ ᖁᖓᓯᕈᓕᖅᑕᐅᓗᑎᒃ ᖃᐅᔨᓴᖅᑕᐅᒃᐸᑕ 

ᐃᓱᒪᒃᓴᖅᓯᐅᕈᑎᑦᓯᐊᕙᐅᓂᖓᓂᒃ. ᐃᓚᒋᔭᐅᔪᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᖃᐅᔨᒪᔪᑦ ᖃᕆᑕᐅᔭᒃᑯᑦ ᑐᒃᑐᓂᒃ 

ᓂᐅᕐᕈᑎᖃᖃᑦᑕᕐᓂᖏᓐᓂᒃ ᐊᒻᒪᓗ ᐃᓱᒫᓗᒍᑎᒋᔭᐅᓪᓗᓂ ᑭᓯᐊᓂᓕ ᐃᓱᒪᔪᑦ ᐊᖑᓇᓱᒃᑎᑦ ᒥᐊᓂᖅᓯᓂᖏᓐᓂᓐᒃ 

ᓂᕿᓂ ᐊᐅᓪᓚᖅᑎᑦᓯᓗᐊᖏᒻᒪᑕ ᓯᓚᑎᒥᖕᓄᑦ ᐅᓄᖅᑐᑦ ᑐᒃᑐᕕᓂᖅᑖᕈᒪᒐᓗᐊᖅᑎᓪᓗᒋᑦ.  ᐃᓚᖏᑦ ᐃᓚᒋᔭᐅᔪᑦ 

ᐱᐅᒃᓴᓚᐅᖏᑦᑐᑦ ᖁᖓᓯᕈᓕᖅᑐᐃᓂᕐᒥᒃ ᓂᕐᔪᑎᓂᒃ; ᑖᒃᑯᐊᓴᐃᓐᓇᐃᑦ ᐊᒃᓱᐊᓗᒃ ᑕᑯᔪᒪᓂᖃᖅᑐᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᖃᐅᔨᓴᐃᓂᕐᒥᒃ. 

4.0 ᓴᓪᓕᕐᓂ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑕ ᑲᑎᒪᔾᔪᑎᕕᓂᖏᑦ: 

 

ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᕕᖓᑦ ᐊᕙᑎᓕᕆᔨᒃᑯᑦ  

ᐆᒪᔪᓕᕆᓂᕐᒧᑦ ᐱᓕᕆᕕᒃ 

ᑎᑎᖅᑲᕐᓂᐊᕐᕕᐊ 120 

   ᐊᕐᕕᐊᑦ, ᓄᓇᕗᑦ X0C 0E0 

   ᐅᖃᓘᑦ (867) 857-2828 

         ᓱᑲᔪᒃᑯᑦ (867) 857-2986  

 

ᑲᑎᒪᔾᔪᑎᕕᓃᑦ 

ᐱᓕᕆᔪᑦ: ᑭᕙᓪᓕᕐᒥ ᖃᐅᔨᓴᐃᓂᕐᒧᑦ ᑐᓴᕋᓱᐊᖅᑐᑦ: ᓴᓪᓕᕐᓂ     

ᐅᖃᑕᐅᔪᖅ:  ᓴᓪᓕᖅ ᕿᑭᖅᑕᖓᓂ ᑐᒃᑐᓂᒃ ᖃᐅᔨᓴᐃᓂᖅ ᐊᒻᒪᓗ ᖃᐅᔨᓴᐃᓂᕐᒥᑦ ᖃᐅᔨᔭᐅᔪᓂᒃ 

ᑐᓴᖅᑎᑦᓯᓂᖅ ᐊᒻᒪᓗ ᐊᒡᒍᖅᑐᖅᓯᒪᓂᕐᒥ ᖃᐅᔨᓴᐃᓂᕐᒧᑦ ᑐᓴᖅᑎᑦᓯᔾᔪᑏᑦ.  

ᓇᓃᓐᓂᖓ: ᓴᓪᓕᖅ          

ᐅᓪᓗᐊ: ᔮᓐᓄᐊᕆ 27th, 2019    ᐃᑲᕐᕋᖏᑦ: 6:50 – 9:00   

ᐊᑯᓂᐅᓂᖓ: 2.10 ᐃᑲᕐᕋᑦ   

 

ᑲᑎᒪᔭᖅᑐᖃᑕᐅᓯᒪᔪᑦ 

ᐊᑎᖓ  ᐃᖅᑲᓇᐃᔭᕐᕕᖓ 

ᒥᔾ ᑳᒻᐳᓪ ᓄᓇᕗᑦ ᒐᕙᒪᒃᑯᖏᓐᓂ ᐆᒪᔪᓂᒃ ᖃᐅᔨᓴᖅᑎ 

ᑮᓇᓐ ᓕᓐᑎᐅᓪ ᓄᓇᕗᑦ ᒐᕙᒪᒃᑯᖏᓐᓂ ᐆᒪᔪᓂᒃ ᖃᐅᔨᓴᐃᓂᕐᒧᑦ ᐱᓕᕆᔨ 

ᑕᐃᕕᑦ ᓖ  ᓄᓇᕗᑦ ᑐᓐᖓᕕᒃ ᑎᒥᖓᓐᓂ ᐆᒪᔪᓂᒃ ᖃᐅᔨᓴᖅᑎ 

ᒨᓯᓯ ᓇᑯᓛᖅ ᓴᓪᓕᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ 

ᐃᒃᓯᕙᐅᑕᖅ 

ᑖᓯ ᓇᑯᓛᖅ ᓴᓪᓕᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ 

ᑐᖏᓕᖓ ᐃᒃᓯᕙᐅᑕᐅᑉ 

ᓇᑖᓴ ᐅᑦᑐᕿ ᓴᓪᓕᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ 

ᐊᖓᔪᖅᑳᖅ ᐊᓪᓚᕕᖕᒥ 

ᐊᕐᓇᐅᔭᖅ ᐃᒥᖅᑕᐅᑦ ᓴᓪᓕᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᑲᑎᒪᔨ 

ᑖᓂ ᐲ  ᓴᓪᓕᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᑲᑎᒪᔨ 

ᓘᑲᓯ ᓇᑯᓛᖅ ᓴᓪᓕᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᑲᑎᒪᔨ 

ᔫ ᓴᕕᐊᕐᔪᒃ ᓴᓪᓕᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᑲᑎᒪᔨ 

ᑎᑎᕋᖅᑎ:  ᑮᓇᓐ ᓕᓐᑎᐅᓪ         

 

*** ᑮᓇᓐ ᓕᓐᑎᐅᓪ ᓂᐱᓕᐅᕆᓚᐅᖅᑐᖅ ᑲᑎᒪᓂᐅᔪᓂᒃ ᑲᑎᒪᔾᔪᑎᕕᓂᑦ ᑎᑎᕋᖅᑕᐅᓯᒪᑦᓯᐊᖁᓪᓗᒋᑦ, 

ᓂᐱᓕᐅᖅᑕᐅᓯᒪᔪᑦ ᓄᖑᓴᖅᑕᐅᓚᐅᖅᑐᑦ ᑭᖑᕐᖓᒍᑦ ᒪᓕᒡᓗᒍ ᐊᖏᕈᑎᒋᓚᐅᖅᑕᖏᑦ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦᑕ ᐊᒻᒪᓗ ᐊᓯᖏᓐᓄᑦ ᐊᑐᖅᑕᐅᒐᔭᖏᓐᓂᖏᓐᓂᒃ ᓂᐱᓕᐅᖅᓯᒪᔪᑦ. *** 

ᑲᑎᒪᔾᔪᑎᕕᓃᑦ 

ᑲᑎᒪᓂᖅ ᒪᑐᐃᖅᑕᐅᓚᐅᖅᑐᖅ ᑐᒃᓯᐊᕐᓂᒃᑯᑦ 6:50 

 

ᑭᓇᒃᑰᓂᖏᓐᓂᒃ ᖃᐅᔨᒃᑲᐃᓂᖅ 6:52 

 

ᒥᔾ ᑳᒻᐳᓪ ᐅᓂᒃᑳᖅᑎᓪᓗᒍ ᑭᑦᕙᓪᓕᕐᒥ ᖃᐅᔨᓴᐃᓂᕐᒧᑦ ᑐᓴᕋᓱᐊᕐᓂᖃᕐᓂᐅᑉ ᒥᒃᓵᓄᑦ 7:00 – 8:45 

 

ᖃᒪᓂᕐᔪᐊᑉ ᑐᒃᑐᖏᓐᓄᑦ ᑐᓴᒐᒃᓴᖅ 

  

ᑎᔾᔭᓕᐅᑉ ᑐᒃᑐᖏᓐᓄᑦ ᑐᓴᒐᒃᓴᖅ 

 

ᓴᓪᓕᖅ ᕿᑭᖅᑕᖓᓂ ᑐᒃᑐᓂᒃ 2017-ᖑᑎᓪᓗᒍ ᓈᓴᐃᓂᕕᓂᕐᒧᑦ ᑐᓴᒐᒃᓴᑦ 

 

 ᑕᑯᒃᓴᐅᑎᑦᓯᓪᓗᑎᒃ ᓄᓇᓐᖑᐊᑎᒍᑦ ᓇᓃᒻᒪᖔᑕ ᑐᒃᑐᑦ ᖃᖓᑕᓲᒃᑯᑦ ᓈᓴᖅᑕᐅᑎᓪᓗᒋᑦ 2005-ᒥ ᐊᒻᒪᓗ 

2017-ᒥ ᐊᔾᔨᒌᖏᓐᓂᕆᔭᖏᒃ. 

 2017-ᖑᑎᓪᓗᒍ ᑐᒃᑐᑦ ᑕᕝᕙᓂᑦᓴᐃᓐᓈᖅᑐᑦ ᐃᓄᐃᓴᖕᓂᖅᓴᐅᓚᐅᖅᑐᑦ. 

 ᓇᓗᓇᐃᖅᓯᓪᓗᑎᒃ ᐃᑲᔪᕐᓂᖓᕐᓂᖓᓂᒃ ᒪᕐᕉᖕᓂᒃ ᐃᒡᓗᒃᑑᖅᑐᒥᒃ ᓈᓴᐃᔨᖃᕐᓗᓂ ᐊᑲᐅᓂᖅᓴᐅᓂᖓᓂᒃ. 

 ᑎᓴᒪᓂᒃ ᓈᓴᐃᔨᖃᓚᐅᖅᑐᑦ ᐱᓕᕆᔪᒪᓂᖃᑦᓯᐊᖅᑐᓂᒃ, ᒪᕐᕉᖕᓂᒡᓗ ᑎᑎᕋᖅᐸᓪᓕᐊᔨᖃᕐᖢᑎᒃ. 

o ᓇᓕᖅᑯᑦᑎᓯᒪᓂᖅᓴᐅᓪᓗᑎᒃ ᒥᒃᓴᐅᓴᒃᑕᐅᔪᑦ. 

o ᑐᒃᑐᓂᒃ ᑭᑭᑦᑎᖏᓐᓂᖅᓴᐅᓪᓗᑎᒃ ᐃᑲᔪᖅᑎᒌᖕᓂᒃᑯᑦ ᐊᐅᓚᓂᖃᖅᑎᓪᓗᒋᑦ. 

o ᐋᖅᑭᒡᓯᔪᓐᓇᖅᑐᑦ ᖃᔅᓯᓂᒃ ᑐᒃᑐᓂᒃ ᑭᑭᑦᑎᓐᓂᕐᒪᖔᑕ ᑕᒪᒃᑮᒃ ᓈᓴᐃᔨᐅᔫᒃ ᑲᑎᑕᐅᓗᑎᒃ 

ᒥᒃᓴᐅᓴᒃᓯᔪᓐᓇᕋᔭᕐᒪᑕ ᑎᑭᓪᓗᒍ 5% - 10% ᐃᓚᖏᑎᒍᑦ. 

o . 

o ᓄᓇᖃᖅᑐᑦ ᐃᓕᓐᓂᐊᖅᑎᑕᐅᔪᑦ ᐅᓄᕐᓂᖅᓴᐅᑎᓪᓗᒋᑦ ᓈᓴᐃᔨᐅᓂᕐᒧᑦ ᑐᑭᖃᖅᐳᖅ ᓄᓇᖃᖅᑐᑦ 

ᐃᓚᐅᓂᖅᓴᐅᓕᕐᓂᖏᓐᓂᒃ, ᐊᔪᕈᓐᓃᖅᓴᕐᓂᖏᓐᓂᒃ, ᐊᒻᒪᓗ ᑐᓴᕐᕕᐅᓂᖏᓐᓂᒃ. 

o ᑐᒃᑐᑦ ᓇᒡᒍᐊᕐᓗᖕᓇᖅᑐᖃᖅᑐᑦ ᐊᒻᒪ ᓯᖓᐃᔪᑦ ᐅᓄᕐᓂᖏᑦ ᐊᑯᓐᓂᖏᓐᓂ ᐊᕐᕌᒍᐃᑦ 1966 – 2014 

ᓇᓗᓇᐃᖅᓯᔾᔪᑦ. 

o ᖃᐅᔨᓴᐃᔾᔪᑎᓂᑦ ᖃᐅᔨᔭᐅᔪᑦ ᐊᕐᕌᒍᑦ ᐊᑯᓐᓂᖏᓐᓂ 1966-ᒥᑦ ᑎᑭᓪᓗᒍ 1999  

ᓇᒡᒍᐊᕐᓗᖕᓇᖅᑐᖃᓚᐅᖏᑦᑐᑦ ᑐᒃᑐᑦ.  ᓇᒡᒍᐊᕐᓗᒃᑐᓂᒃ ᑕᖁᖃᑦᑕᓕᓚᐅᖅᑐᑦ ᓯᕗᓪᓕᖅᐹᕐᒥ 

ᐊᕐᕌᒍᐊᓂ 2000-ᒥ ᐊᒻᒪ ᑭᖑᕐᖓᒍᑦ ᐅᓄᖅᓯᔪᐊᓘᓪᓗᑎᒃ ᐋᓐᓂᐊᖃᖅᑐᑦ ᕿᑭᖅᑕᒥ. 

o ᓇᒡᒍᐊᕐᓗᖕᓇᕐᒥᒃ ᐋᓐᓂᐊᖃᖅᑐᑦ ᐃᓄᐃᓴᒡᓕᕙᓪᓕᐊᖅᑐᑦ ᒪᓕᒡᓗᒋᑦ ᐊᖑᓇᓱᒃᑎᓂᑦ 

ᑕᑯᔭᐅᖃᑦᑕᖅᑐᑦ. 

o ᖃᐅᔨᒪᒍᑎᒃ ᑕᒪᑐᒥᖓ ᖃᓄᐃᑦᑐᓂᒃ ᐊᖑᓇᓱᒃᑎᑦ ᑕᑯᕙᓪᓕᐊᓕᕐᒪᖔᑕ ᑐᒃᑐᓯᐅᖅᑎᓪᓗᒋᑦ 

ᐊᑲᐅᓗᐊᕋᔭᖅᑐᖅ. 

 

 

MC – ᐊᑲᐅᓗᐊᕋᔭᖅᑐᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᐃᓱᒪᒋᔭᖏᓐᓂᒃ ᑐᓴᕈᑎᒃ ᐅᓪᓗᒥᐅᔪᖅ ᖃᓄᐃᓕᕐᒪᖔᑕ 

ᑐᒃᑐᑦ ᐋᓐᓂᐊᖃᕐᒪᖔᑕ ᐊᒻᒪᓗ ᐅᓄᕐᓂᖏᑦ ᖃᔅᓯᐅᓕᕐᒪᖔᑕ ᓴᓪᓕᖅ ᕿᑭᖅᑕᖓᓃᑦᑐᑦ. 

 

MN – ᑐᓴᓗᐊᓚᐅᖅᓯᒪᓐᖏᑕᕋ ᓇᒡᒍᐊᕐᓗᖕᓇᖅ ᐊᑯᓂᑲᓪᓚᒃ. ᖃᐅᔨᒪᖏᑦᑐᖓ ᐊᓯᒃᑲᓂᒃ. ᐃᒻᒪᖄ ᐅᓪᓗᒥᐅᔪᖅ 

ᖃᓄᐃᖏᓐᓂᖅᓴᐅᓕᖅᑐᑦ. ᐊᕐᕌᒍᒋᔭᑦᑎᓐᓂᓘᓐᓃᑦ ᖁᐃᓂᓕᕐᒪᑕ (ᐃᒻᒪᖄ ᑐᓐᓄᖃᖅᑐᑦ 2 ᐃᓐᔅᓯᔅᓂᒃ 

ᐃᔾᔪᓂᖃᖅᑐᒃᓴᐅᔪᒥᒃ). 

 

MC –ᐅᐊᑲᓪᓚᖔ ᑕᒪᓐᓇ ᑐᓴᕈᒥᓇᑦᓯᐊᖅᑐᖅ. ᑐᒃᑐᑦ ᖃᓄᐃᖏᓐᓂᖅᓴᐅᕙᓗᓕᖅᑐᑦ. ᒫᓐᓇᖁᔪᕐᓕ ᐃᓱᒪᔪᖓ 

ᑎᑭᒍᒪᒐᔭᖏᑦᑐᖓ ᖃᓂᒪᖕᒪᖔᑕ ᖃᐅᔨᓴᐃᔭᖅᑐᕐᓗᖓ, ᑐᓴᖅᓯᒪᑎᓪᓗᖓ ᐋᓐᓂᐊᖃᖅᑐᑦ ᐅᓄᓗᐊᖏᓐᓂᖏᓐᓂᒃ 

ᐊᒻᒪ ᑐᒃᑐᒐᒃᓴᓂᒃ ᓂᕕᖓᑖᓂᒃ ᐃᓄᐃᑦ ᐱᔪᒪᓂᖅᓴᐅᓂᖏᓐᓂᒃ. ᑐᒃᑐᒐᒃᓴᓕᒫᑦ ᐃᓄᖕᓄᑦ ᐊᑐᖅᑕᐅᖔᖁᒐᒃᑭᑦ.  

ᐱᓕᕆᐊᒃᓴᒥᒃ ᐱᒋᐊᖅᓯᔪᒪᔪᒍᑦ ᐊᕐᕌᒍᒋᔭᑦᑎᓐᓂ ᐃᓚᓐᖓᖅᑎᕆᓂᕐᒥᒃ ᖃᐅᔨᓴᒐᒃᓴᓂᒃ ᐱᓕᕆᐊᖃᕐᓂᕐᒥᒃ; ᑕᒪᓐᓇ 

ᓯᕗᒧᐊᒃᑎᑕᐅᒐᓱᐊᕐᓂᐊᖅᑐᖅ. ᐊᖑᓇᓱᒃᑎᑦ ᐊᑭᓕᖅᑕᐅᖃᑦᑕᕐᓗᑎᒃ ᐊᐅᖏᓐᓂᒃ ᖃᐅᔨᓴᒐᒃᓴᓂᒃ ᐱᖃᑦᑕᕐᓗᑎᒃ 

ᑐᒃᑐᑕᖏᓐᓂᑦ ᐊᒻᒪᓗ ᐊᐅᓪᓚᖅᑎᑕᐅᖃᑦᑕᕐᓗᑎᒃ ᖃᐅᔨᓴᖅᑕᐅᓂᐊᕐᒪᑕ ᐊᒻᒪ ᓇᐅᑦᑎᖅᓱᐊᕆᔭᐅᓂᐊᕐᒪᑦ 

ᓇᒡᒍᐊᕐᓗᖕᓇᕐᒧᑦ ᖃᓂᒪᖃᖅᑐᑦ.  ᐅᖃᕈᒪᓪᓗᖓᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᓯᕗᓪᓕᖅᐹᖑᓪᓗᑎᒃ 

ᖃᐅᔨᓚᐅᖅᓯᒪᓂᖏᓐᓂᒃ ᑐᒃᑐᑦ ᐋᓐᓂᐊᓕᕐᓂᖏᓐᓂᒃ ᐊᒻᒪ ᐃᓚᓐᖓᖅᑎᕆᓕᓚᐅᖅᓯᒪᔪᑦ ᖃᐅᔨᓴᒐᒃᓴᓂᒃ. 

ᖃᐅᔨᖅᑳᓚᐅᓐᖏᑕᕗᑦ ᐃᓕᔅᓯᓐᓂᑦ ᖃᐅᔨᔭᐅᖅᑳᓚᐅᖅᑐᑦ, ᐅᖃᐅᑕᐅᖕᒪᑕ ᖃᐅᔨᓴᖅᑕᐅᒐᒥᒃ ᖃᐅᔨᔭᐅᓚᐅᖅᑐᑦ. 

ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᐅᔾᔨᕈᓱᓚᐅᖅᑐᑦ ᑐᒃᑐᑦ ᐋᓐᓂᐊᖅᑐᑦ ᐅᓄᕈᓐᓃᖅᐸᓪᓕᐊᓂᖏᓐᓂᒃ 

ᑕᐃᒪᐃᒻᒪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᐊᒃᓱᐊᓗᒃ ᓴᓐᖏᔪᒥᒃ ᑐᓴᖅᑎᑦᓯᖃᑦᑕᖅᑐᑦ ᐃᓄᐃᑦ 

ᖃᐅᔨᒪᓂᖏᑎᒍᑦ ᓯᕗᕐᖓᑐᖃᖓᒍᑦ ᑭᒡᓕᓯᓂᐊᖅᑎᑦ ᖃᐅᔨᓴᖅᑎᒻᒪᕆᑦ ᖃᐅᔨᓚᐅᖅᑳᖅᑎᓐᓇᒋᑦ, ᐱᒻᒪᕆᐅᕗᕐᓗ 

ᑕᒪᓐᓇ ᒥᐊᓂᕆᔭᐅᓂᖏᓐᓄᑦ ᑐᒃᑐᑦ.  ᑕᐃᒪᐃᒻᒪᑦ ᑕᒪᓐᓇ ᐱᓕᕆᖃᑎᒌᖕᓂᐅᔪᖅ ᑲᔪᓯᑦᓯᐊᖁᓇᖅᐳᖅ ᐊᒻᒪᓗ 

ᑐᓴᐅᒪᖃᑦᑕᐅᑏᓐᓇᖅᑕ. 

 

ᖃᖓᑕᐃᓐᓇᑦᓯᐊᒃᑯᑦ ᑐᓴᖅᑎᑕᐅᔪᓐᓇᖅᑐᒍᑦ, ᐱᓗᐊᖅᑐᒥᒃ ᐅᔾᔨᕈᓱᒃᑯᕕᑦ ᑐᒃᑐᑦ ᐊᔾᔨᐅᓐᖏᓕᖅᐸᑕ ᖃᓄᐃᓐᓂᕆᔭᖏᑦ. 

ᐊᒻᒪᓗ ᑐᓴᖅᑎᑦᓯᔪᒪᔪᖓ, ᖃᐅᔨᒪᔪᒃᓴᐅᓕᖅᑐᓯ ᑕᒪᑐᒧᖓ ᓇᒡᒍᐊᕐᓗᖕᓇᕐᒧᑦ ᑐᒃᑐᑦ ᐃᓄᐃᓴᒡᓕᕙᓪᓕᐊᔾᔪᑎᖃᓚᐅᖅᑐᑦ 

ᐊᒻᒪ ᐅᒃᐱᕈᓱᒃᑐᒍᑦ ᐊᖑᓇᓱᖕᓂᕐᒧᑦ ᓂᕿᒃᓴᖅᓯᐊᕆᔭᐅᓂᖏᓐᓄᑦ ᐱᓚᐅᖏᒻᒪᑦ, ᓂᕿᒃᓴᖅᓯᐊᕆᔭᐅᔪᑦ ᐃᓚᒌᓄᑦ 

ᐊᖑᓇᓱᒃᑕᐅᖃᑦᑕᓚᐅᖅᑐᑦ ᐅᓄᕐᓂᖏᑦ ᒪᓕᒡᓗᒋᑦ. ᓂᐅᕐᕈᑎᒃᓴᓕᐊᖑᔪᓪᓗ ᐅᓄᕐᓂᖏᑦ ᒪᓕᒡᓗᒍᑦ ᑖᒃᑯᐊ ᑲᑎᓪᓗᒋᑦ 

ᑐᒃᑐᑕᐅᔪᑦ ᐃᓄᐃᓴᓗᐊᓚᐅᕐᒪᑕ ᑕᐃᒪᓐᓇᑎᒋ ᑐᒃᑐᓂᒃ ᑐᖁᕋᐃᔭᕆᐊᒃᓴᖅ ᐋᓐᓂᐊᓕᓚᐅᖅᑎᓐᓇᒋᑦ, ᑐᒃᑐᑕᐅᔪᑦ 

ᐃᓄᐃᓴᓗᐊᓚᐅᕐᒪᑕ ᑕᐃᒪᓐᓇᑎᒋ ᑐᒃᑐᓂᒃ ᑐᖁᕋᐃᔭᕆᐊᒃᓴᖅ ᐊᒃᓱᐊᓗᒃ ᐃᓄᐃᓴᒡᓕᒋᐊᕐᓗᑎᒃ, ᐋᓐᓂᐊᒧᑦ 

ᑐᖁᕋᓚᐅᖅᑐᑦ ᐊᒻᒪᓗ ᐊᓯᖏᓐᓄᑦ ᐱᔾᔪᑎᖃᓚᐅᖅᑐᑦ ᑐᒃᑐᑦ ᑐᖁᕋᖅᑎᓪᓗᒋᑦ. 

 

 

 ᓴᓪᓕᖅ ᕿᑭᖅᑕᖓᓂ ᑐᒃᑐᑦ ᐅᓄᕐᓂᖏᑦ ᐊᓯᔾᔨᖅᐸᓪᓕᐊᓂᖏᓐᓄᑦ ᓇᓗᓇᐃᒃᑯᑕᖅ - ᑐᒃᑐᑦ ᐅᓄᕐᓂᖏᑦ 

ᐊᒃᐸᕆᐊᓚᐅᖅᑐᑦ 1980-ᖏᓐᓂ ᐃᒻᒪᖄ 5,400-ᖑᓚᐅᖅᑐᑦ ᑭᓯᐊᓂᓕ ᐅᓄᖅᓯᒋᐊᒃᑲᓐᓂᓚᐅᖅᑐᑦ 

ᐅᓄᕐᓂᖃᓕᕐᖢᑎᒃ 30,000-ᓂᒃ ᐊᕐᕌᒍᐊᓂ 1997.  

 30,000 ᑐᒃᑐᑦ ᕿᑭᖅᑕᒧᑦ ᐅᓄᓗᐊᓚᐅᕐᒪᑕ, ᐊᖑᓇᓱᒃᑕᐅᖏᒃᑯᑎᒃ ᓄᖑᕋᕋᔭᖅᑐᕕᓂᐅᔪᑦ ᐊᒃᓱᒃᑲᓐᓂᐅᔪᖅ. 

 ᐊᒃᐸᓯᖕᓂᖅᐹᖑᓚᐅᖅᓯᒪᔪᑦ ᖃᓂᒋᔭᖓᓂ 2013 ᐅᓄᕐᓂᖃᓕᓚᐅᖅᓯᒪᔪᑦ ᑎᑭᓪᓗᒍ 7,200-ᓄᑦ  ᑭᓯᐊᓂᓕ 

ᐅᑎᕐᔫᒥᓚᐅᖅᑐᑦ.  ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ ᐅᖃᓚᐅᖅᑐᑦ ᑐᒃᑐᑦ 

ᕿᑭᖅᑕᒧᐊᖃᑦᑕᕐᓂᖏᓐᓂᑦ ᕿᑭᖅᑕᐅᖏᑦᑐᒥᑦ ᓄᓇᒥᓐᖔᖅᑐᑦ ᓄᓇᖅᐱᖕᒥᑦ ᐊᒻᒪ 

ᑕᑯᖃᑦᑕᕐᓂᖅᓴᐅᓕᕐᓂᖏᓐᓂᒃ ᓄᕐᕋᖃᖅᑐᓂᒃ. ᖃᐅᔨᓴᐃᓚᐅᕋᑦᑕ ᐊᐅᖏᑎᒍᑦ ᑐᒃᑐᓂᒃ ᐊᒻᒪ ᖃᐅᔨᓚᐅᖅᑐᑦ 

ᓴᓪᓕᑉ ᕿᑭᖅᑕᖓᓂ ᑐᒃᑐᑦ ᐊᒃᓱᑲᓪᓚᒃ ᐊᒃᑐᖅᑕᐅᓯᒪᔪᑦ ᑐᒃᑐᓂᑦ ᕿᑭᖅᑕᐅᖏᑦᑐᒥᓐᖔᖅᑐᓂᑦ. 

 ᐃᓄᐃᓴᒡᓕᒋᐊᕌᕐᔪᓚᐅᖅᓯᒪᔪᑦ ᐊᕐᕌᒍᐊᓂ 2017  ᐅᓄᕐᓂᖃᓕᓚᐅᖅᓯᒪᔪᑦ ᑎᑭᓪᓗᒍ 8,300-ᓄᑦ ᑭᓯᐊᓂᓕ 

ᐅᒃᐱᕈᓱᒃᑐᒍᑦ ᐊᑲᐅᓛᖑᒐᔭᕐᓂᖓᓂᒃ ᐅᓄᕐᓂᖃᖅᐸᑕ 15,000-ᓂᒃ.  

 ᑕᐃᒪᓕ ᑐᒃᑐᑦ ᐅᓄᕐᓂᖃᓕᖅᐸᑕ ᒥᒃᓴᐅᓴᒃᑕᐅᓯᒪᔪᓄᑦ 15,000-ᓂᒃ, ᐅᖃᖃᑎᒌᒃᐸᓪᓕᐊᓕᕈᓐᓇᖅᑐᑦ 

ᑲᑎᓐᖓᔪᓂᒃ ᑐᒃᑐᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᒻᒪᓗ ᐊᖑᓇᓱᖕᓂᕐᒧᑦ ᒪᓕᒐᐅᓂᐊᖅᑐᓂᒃ. 

 ᓯᕗᒧᐊᑦᓯᐊᕐᓂᖃᖅᐸᑦ ᐋᖅᑭᒋᐊᖅᑕᐅᓂᕆᔭᖓ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᑭᐅᓯᔾᔪᑕᐅᓗᓂ 

ᐅᓪᓗᒥᐅᔪᖅ ᐃᓄᐃᓴᒡᓕᕙᓪᓕᐊᓂᕆᔭᖏᓐᓄᑦ ᑐᒃᑐᑦ ᓂᕆᐅᒃᑐᒍᑦ ᐊᑐᖅᑕᐅᒃᐸᑦ ᑲᒪᔾᔪᑕᐅᔪᖅ ᑐᒃᑐᑦ 

ᐃᓄᐃᓴᒡᓕᓗᐊᕈᓐᓃᕋᔭᕐᓂᖏᓐᓂᒃ ᐊᒻᒪ ᐅᑎᕐᔫᒥᓗᑎᒃ. 

  

 

LN – ᑐᒃᓯᔭᐅᑦᓯᐊᕈᒪᔪᖓ. ᓂᕿᒃᓴᑭᓐᓂᕐᒨᖏᑦᑐᖅ ᑐᖁᕋᓚᐅᖅᑐᑦ. ᓄᓇ ᓯᑯᐊᖅᑐᐊᓘᓚᐅᕐᓂᖓᓄᑦ 

ᐱᔾᔪᑎᖃᓚᐅᕐᒥᔪᑦ. ᒪᖁᓚᐅᕐᒪᑦ ᖁᐊᖅᐸᓪᓕᐊᓪᓗᓂ ᔮᓐᓄᐊᕆᐅᑎᓪᓗᒍ ᐅᓄᖅᑐᐊᓗᐃᑦ ᑐᒃᑐᑦ ᑐᖁᕋᓚᐅᖅᑐᑦ. 

 

JS – ᑐᒃᑐᑦᑐᖃᓚᐅᖅᑐᖅ ᓇᒡᒍᐊᕐᓗᒃᑐᒥᒃ ᐱᓇᓱᐊᕈᓯᕆᓚᐅᖅᑕᑦᑎᓐᓂ. 

 

MC – ᐆᑮ, ᓱᓕ ᑕᑯᖃᑦᑕᖅᐱᓯᐅᒃ ᓇᒡᒍᐊᕐᓗᒃᑐᑦ ᐊᐅᓪᓚᖅᓯᒪᑎᓪᓗᓯ? 

 

JS – ᐄ ᐃᓛᓐᓂᒃᑯᑦ, ᑭᓯᐊᓂ ᐅᓄᖏᓐᓂᖅᓴᐅᓕᖅᑐᑦ ᑕᐃᔅᓱᒪᓂᓂᑦ. 

 

MC- ᑐᒃᑐᑦ ᓄᓇᖅᐱᖕᒥᓐᖔᖅᑐᑦ ᓇᒡᒍᐊᕐᓗᖕᒥᖕᒪᑕᑦᑕᐅᖅ. ᐋᓐᓇ ᐋᓐᓂᐊᕆᔭᐅᕙᒃᑐᖅ ᑐᒃᑐᓕᒫᓄᑦ. ᐃᓱᒪᔪᒍᓪᓕ 

ᑐᒃᑐᑦ ᐊᒃᐸᑑᕐᔪᐊᕐᒥᓐᖔᖅᑐᑦ ᐋᓐᓂᐊᖃᖏᑦᑐᑦ ᖃᐅᔨᒪᔭᐅᔪᑦ. ᕿᑭᖅᑕᖓᓄᑦ ᓴᓪᓕᑉ ᐃᓕᔭᐅᓪᓗᑎᒃ 

ᑲᑎᖃᑎᖃᓚᐅᕐᒪᑕ ᑐᒃᑐᓂᒃ ᓄᓇᖅᐱᖕᒥᓐᖔᖅᑐᓂᒃ ᐅᕝᕙᓗ ᓄᓇᐅᑉ ᐃᔾᔪᖓ ᐋᓐᓂᐊᓇᖅᑐᖃᕐᓂᕐᒪᑦ. ᑭᓯᐊᓂᓕ ᑐᒃᑐᑦ 

ᓇᒡᒍᐊᕐᓗᓕᓚᐅᖅᑐᑦ, ᑕᐃᒪᐃᑦᑐᒥᒃ ᐋᓐᓂᐊᓇᐊᖅᑖᖏᔾᔪᑎᖃᖏᒻᒪᑕ, ᐅᒃᐱᕈᓱᒃᑐᒍᑦ ᑕᐃᒪᓐᓇ 

ᐊᒃᑐᐃᓗᐊᓚᐅᕐᓂᖓᓂᒃ. ᓂᕆᐅᒃᑐᒍᑦ ᐊᒃᐸᑑᕐᔪᐊᑉ ᕿᑭᖅᑕᖓᓂ ᑐᒃᑐᖏᑦ ᑲᑎᖃᑎᖃᖅᓯᒪᔪᑦ ᓄᓇᖅᐱᐅᑉ 

ᑐᒃᑐᖏᓐᓂᒃ ᐋᓐᓂᐊᖏᓐᓂᖅᓴᐅᖁᓕᖁᓪᓗᒋᑦ ᐊᓂᒍᖅᐸᓪᓕᐊᑎᓪᓗᒍ ᑕᒪᓐᓇ. 

 

AE – ᐊᐱᖅᑯᑎᒃᓴᖃᕋᒪ ᑐᒃᑐᑦ ᑐᓐᓄᖓ ᓇᒡᒍᐊᕐᓗᖕᓇᖅᑐᖃᕋᔭᕆᕙ? 

 

MC- ᐄ ᐱᑕᖃᕈᓐᓇᖅᑐᑦ. 

 

FE – ᖃᓄᕐᓕ ᖃᐅᔨᔪᓐᓇᖅᐱᑕ? 

 

MC –ᐱᔭᕐᓂᖏᑦᑐᖅ, ᐊᑲᐅᓐᖏᓕᐅᕈᑎᖃᕐᒪᑦ ᖃᐅᔨᓴᐃᑎᓪᓗᒋᑦ ᓇᒡᒍᐊᕐᓗᖕᓇᖅᑐᖃᕐᒪᖔᑕ ᓇᓗᓇᖃᑦᑕᕐᒪᑕ ᓂᕐᔪᑎᑦ 

ᓇᒡᒍᐊᕐᓗᖕᒪᖔᑕ ᖃᓄᐃᖏᑦᓯᐊᕋᓗᐊᕐᒪᖔᑕᓘᕝᕙ, ᐅᕝᕙᓘᓐᓃᑦ ᑕᐃᒪᐃᑦᑐᒥᒃ ᐋᓐᓂᐊᖃᓚᐅᖅᓯᒪᖕᒪᖔᑕ. 

ᖃᐅᔨᒪᔭᐅᓗᐊᖏᒻᒪᑦ ᐋᓐᓂᐊᖅ ᓇᒡᒍᐊᕐᓗᖕᓇᖅ ᑐᒃᑐᓃᑦᑐᖅ. ᑕᐃᒪᓕ ᑕᑯᒍᕕᑦ ᑐᒃᑐᒥᒃ ᓇᒡᒍᐊᖏᑦ ᐳᕕᑦᑐᑦᑐᓂᒃ 

ᐅᕝᕙᓘᓐᓃᑦ ᐊᖑᓴᓪᓗᐃᑦ ᐃᔾᔪᖏᑦ ᐊᖏᓕᓯᒪᔪᐊᓘᑎᓪᓗᒋᑦ ᑕᐃᒪ ᓇᓗᓇᓐᖏᓚᖅ ᓇᒡᒍᐊᕐᓗᖕᓇᖅᑐᒥᒃ 

ᐋᓐᓂᐊᖃᕐᓂᖏᓐᓂᒃ. 

 

AE - ᓂᕿᖓ ᐆᔪᓗᐊᕆᓗᒍ ᐋᓐᓂᐊᖓᓂᒃ ᐲᖅᓯᔪᓐᓇᖅᐸ? ᒪᒃᑯᒃᑐᑦ ᐃᓱᒪᖃᑦᑕᕐᒪᑕ ᐃᒃᓯᓐᓇᐃᓐᓇᕆᐊᒃᓴᖅ 

ᑲᑉᐱᐊᓱᒃᑲᓗᐊᕈᑎᒃ ᑐᒃᑐᑦ ᓇᒡᒍᐊᕐᓗᖕᓇᖅᑐᒥᒃ ᐋᓐᓂᐊᖃᕋᓱᒋᔭᐅᒐᓗᐊᕐᓗᓂ. 

MC – ᐄ ᐆᖅᑭᑦᑎᐊᖃᕐᓗᓂ ᐆᔪᓕᐅᑦᑎᐊᖅᓯᒪᒃᐸᑦ, ᑐᖁᑦᓯᔪᓐᓇᖅᑐᖅ ᐋᓐᓂᐊᓇᕐᒥᒃ ᐊᒻᒪ ᓂᕆᔭᒃᓴᐅᓕᕐᓗᓂ. ᑕᐃᒪᓕ 

ᑐᒃᑐᓯᓐᓂᕈᕕᑦ ᓇᒡᒍᐊᖏᑦ ᐳᕕᑦᑐᓂᒃ ᐅᕝᕙᓘᓐᓃᑦ ᐃᒡᔪᖅᑯᖅᑐᓯᓯᒪᔪᒥᒃ, ᐅᖃᐅᑎᒐᔭᖅᐸᒃᑲ ᐃᒃᓯᓐᓇᖅᑕᐅᖁᓪᓗᒍ. 

ᐃᓱᒪᖅᓱᕐᓂᕈᒪᓕ ᓂᕿᖓ ᐱᒐᔭᓐᖏᑕᕋ. ᑐᑭᓯᑎᑦᓯᒋᐊᕈᑎᓂᒃ ᐅᖃᓕᒫᒐᖅᑕᖃᖅᑐᖅ ᓇᒡᒍᐊᕐᓗᖕᓇᐅᑉ ᒥᒃᓵᓄᑦ 

ᐆᒪᔪᓕᕆᔨᒃᑯᑦ ᑎᑎᕋᕐᕕᖓᓐᓃᑦ ᐱᔭᐅᔪᓐᓇᖅᑐᑦ. 

 

AE – ᖃᓄᕐᓖᒃᑯᐊ ᐋᓐᓂᐊᖅᑖᖃᑦᑕᖅᐸᑦ? 

 

MC- ᓯᖓᐃᔭᐅᔪᑉ ᐃᒪᖅᓱᕆᔭᖏᑦ ᓂᕆᔭᐅᑎᓪᓗᒋᑦ ᐱᔭᐅᕙᒃᑐᑦ ᐅᕝᕙᓘᓐᓃᑦ ᒪᑐᐃᖓᔪᓂᒃ ᐋᓐᓂᐊᖃᖅᑎᓪᓗᒋᑦ. 

ᑭᓕᖅᓯᒪᖏᑉᐸᑦ ᓂᕐᔪᑎ ᐋᓐᓂᐊᖅᑖᕋᔭᖏᑦᑐᖅ, ᑕᐃᒪᓇᑦᓴᐃᓐᓇᖅᑕᐅᖅ ᐃᓄᐃᑦ ᐱᔪᑦ. ᐊᖑᓇᓱᒃᑎ ᐋᒃᑐᐃᑎᓪᓗᒍ 

ᑐᒃᑐᒥᒃ ᓇᒡᒍᐊᕐᓗᒃᑐᒥᒃ, ᐋᓐᓂᐊᖅᑖᕈᓐᓇᖅᑐᑦ ᐅᕕᓂᖓ ᐊᕐᖏᖅᓯᒪᒃᐸᑦ, ᕿᓱᒃᓯᒪᒃᐸᑦ, ᑭᓕᖅᓯᒪᒃᐸᓪᓘᓐᓃᑦ ᐋᓐᓂᐊᖅ 

ᐊᐅᖑᓄᐊᕈᓂ ᐋᓐᓂᐊᖅᑖᕈᓐᓇᖅᑐᑦ. 

 

DL – ᓴᖅᑭᑦᑎᔪᖅ ᐱᐅᔪᒥᒃ ᐱᔾᔪᑎᒋᓪᓗᒍ ᐅᓄᖅᑐᑦ ᐊᖑᓇᓱᒃᑎᐅᔪᑦ ᑐᒃᑐᓂᒃ ᐃᒃᓯᓐᓇᐃᖃᑦᑕᕐᒪᑕ, ᐅᓄᖅᑐᓄᓪᓗ 

ᓂᕐᔪᑎᓄᑦ ᓂᕆᔭᐅᓂᐊᕐᓗᑎᒃ ᐊᓯᖏᓐᓄᑦ ᓂᕐᔪᑎᓄᑦ ᓯᐊᒻᒪᒃᑎᕈᓐᓇᕐᒪᑦ.  ᑕᐃᒪᐃᒻᒪᑦ ᐊᐱᕆᔪᖃᓚᐅᖅᑐᖅ 

ᐊᖏᕐᕋᐅᔾᔭᐅᖃᑦᑕᕈᑎᒃ ᐊᑲᐅᓂᖅᓴᐅᖕᒪᖔᑦ ᖃᐅᔨᓴᖅᑕᐅᓂᐊᕐᒪᑕ ᐅᕝᕙᓘᓐᓃᑦ ᐃᑯᐊᓪᓚᒃᑎᑕᐅᓂᐊᕐᒪᑕ? 

 

MC – ᐅᖃᕋᔭᖅᐳᖓᓕ ᑐᒃᑐᑕᐅᔪᑦ ᓇᒡᒍᐊᕐᓗᒃᑐᒋᔭᐅᒃᐸᑕ ᓄᓇᖃᖅᑐᑦ ᖃᓂᒋᔭᖓᓄᐊᖅᑕᐅᖁᓇᒋᑦ. 

 

AE – ᐃᓄᐃᑦ ᑐᓴᓚᐅᖅᓯᒪᖏᒻᒪᑕ ᑕᐃᒪᐃᑦᑐᓂᒃ, ᑐᒃᑐᑐᐃᓐᓇᐅᔭᕋᑦᑕ ᖁᐊᕐᓂᒃ ᐊᒻᒪ ᒥᑭᒐᐅᓪᓗᑎᒃ 

ᐋᓐᓂᐊᖃᕐᓚᖔᑕᓗ ᐃᓱᒫᓗᖕᓇᑕ.  ᒫᓐᓇᐅᓕᖅᑐᖅ ᑲᑉᐱᐊᓱᓕᖅᑐᒍ ᓂᕆᔭᕆᐊᒃᓴᖅ ᒥᑭᒐᕐᒥᒃ. 

 

MC –ᐄ ᑲᑉᐱᐊᓇᒐᓚᓕᖅᑐᖅ. ᖃᐅᔨᒪᑦᓯᐊᖏᒃᑯᕕᑦ ᓂᕿᖓ ᐆᔪᓕᐅᕈᕕᐅᒃ ᖃᓄᐃᒃᑲᔭᖏᑦᑐᖅ. ᐅᖃᕈᒪᓪᓗᖓᓗ 

ᑐᒃᑐᑦ ᓇᒡᒍᐊᕐᓗᖕᓇᕐᒥᒃ ᐋᓐᓂᐊᖅᑖᕈᓐᓇᖅᑐᑦ ᑭᓯᐊᓂᓕ ᐱᔪᓐᓃᕈᓐᓇᕐᒥᔪᑦ.  ᐋᓐᓂᐊᕈᓐᓃᕐᓗᑎᒃ, ᑭᓯᐊᓂᓕ ᖃᓄᖅ 

ᐊᑯᓂᐅᑎᒋᔪᖅ ᑎᒥᖓᓃᑉᐸᖕᒪᖔᑕ ᖃᐅᔨᒪᖏᑦᑐᖓ ᐃᓚᖏᑦ ᒪᒥᖃᑦᑕᖅᑐᑦ ᐊᓂᒍᐃᓪᓗᑎᒃ.  ᑕᐃᒪᐃᒻᒪᑦ ᑐᒃᑐᑦ 

ᓇᒡᒍᐊᕐᓗᓚᐅᖅᑐᑦ ᑐᒃᑐᑕᐅᔪᓐᓇᖅᓯᖃᑦᑕᖅᑐᑦ ᓂᕆᔭᒃᓴᐅᓕᕐᓗᑎᒃ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒍ 

ᐋᓐᓂᐊᓚᐅᖅᑎᓪᓗᒍ.   

 

?? - ᐊᓂᒐ ᓇᒡᒍᐊᕐᓗᖕᓇᕐᒥᒃ ᐋᓐᓂᐊᖃᕐᓂᕋᖅᑕᐅᓚᐅᖅᑐᖅ ᑕᖅᑭᕆᓚᐅᖅᑕᑦᑎᓐᓂ.  

 

MC –ᐆᑮ ᑕᒪᓐᓇ ᖃᐅᔨᒪᔭᕆᐊᒃᓴᖅ ᐱᐅᔪᖅ, ᖃᐅᔨᓴᐃᖃᑦᑕᕆᐊᖃᖅᑰᓕᕋᑦᑕ. ᐃᕐᖐᓐᓇᖅ ᐋᓐᓂᐊᖅ ᑕᒪᓐᓇ 

ᐊᓯᐅᓂᐊᖏᑦᑐᖅ ᐊᕐᕌᒍᓄᑦ ᐅᓄᖅᑐᓄᑦ ᐋᓐᓂᐊᖃᖅᑐᑦ ᐃᑯᓪᓚᐅᒥᓂᐊᖅᑐᑦ ᖃᐅᔨᒪᔭᐅᑦᓯᐊᖏᒻᒪᑦ ᑕᒪᓐᓇ ᐋᓐᓂᐊᖅ 

ᐅᖃᕈᓐᓇᖏᔾᔪᑎᒋᕙᕗᑦ ᖃᓄᖅ ᐊᑯᓂᐅᑎᒋᓂᐊᕐᒪᖔᑦ. 

 

DL – ᐱᔭᕐᓂᖏᒻᒪᑦ ᖃᐅᔨᒪᔭᕆᐊᒃᓴᖅ ᐋᓐᓂᐊᖃᕐᒪᖔᑕ ᐱᔾᔪᑎᒋᓪᓗᒍ ᐋᓐᓂᐊᖓ ᓄᕙᒃᑐᑎᑐᑦ ᐱᖕᒪᑦ..   

 

FE – ᖃᔅᓯᐳᓴᖏᑦ ᑐᒃᑐᑦ ᓇᒡᒍᐊᕐᓗᖕᓇᕐᒥᒃ ᐋᓐᓂᐊᖃᖅᐸᑦ?  

 

MC – ᐊᕐᕌᒍᐊᓂ 2006 ᖃᓂᒋᔭᖏᓐᓃᓚᐅᖅᑐᖅ 50% ᐃᓱᒪᔪᖓᓕ ᐊᑯᓂᐅᔪᖅ ᐊᓂᒍᖅᐸᓪᓕᐊᑎᓪᓗᒍ 

ᐋᓐᓂᐊᖃᖅᑐᑦ ᐃᓄᐃᓴᒡᓕᕙᓪᓕᐊᓂᖏᓐᓂᒃ ᐱᔾᔪᑎᒋᓪᓗᒍ ᑐᒃᑐᑦ ᑕᐃᒪᐃᑦᑐᒧᑦ ᐋᓐᓂᐊᓚᐅᖅᑎᓪᓗᒋᑦ 

ᐋᓐᓂᐊᒃᑲᓐᓂᖅᐸᖏᒻᒪᑕ. ᓯᕗᓪᓕᖅᐹᕐᒥ ᑐᒃᑐᑦ ᐋᓐᓂᐊᖅᑖᖏᔾᔪᑎᑖᖅᑎᓪᓗᒋᑦ ᐃᓄᐃᓴᒡᓕᖃᑦᑕᕐᒪᑕ ᑕᐃᒪᐃᒻᒪᑦ 

ᓯᐊᒻᒪᒃᑎᓚᐅᕐᓂᖓᓂᒃ ᓱᒃᑲᔪᒥᒃ. 

 

DL – ᐃᓘᓐᓇᖏᑦ ᑐᒃᑐᑦ ᓇᒡᒍᐊᕐᓗᕐᓇᖅᑐᖃᖅᑐᑦ ᑭᓯᐊᓂᓕ ᐃᒻᒪᖄ 2 ᐳᓴᖏᑦ ᐅᕝᕙᓘᓐᓃᑦ 3 ᐳᓴᖏᑦ ᐋᓐᓂᐊᕐᓇᕐᒧᑦ 

ᓴᐳᒻᒥᐅᑎᖃᓕᕐᒪᑕ, ᐋᓐᓂᐊᖅᑖᖃᑦᑕᕈᓐᓃᖅᑐᑦ ᓇᒡᒍᐊᕐᓗᖕᓇᕐᒥᒃ. 

MC –ᑐᓴᕈᒥᓇᖅᑐᖅ ᐃᓄᐃᑦ ᖃᐅᒪᔭᒃᐸᑕ ᑕᒪᑐᒧᖓ ᐊᒻᒪ ᓄᖑᑕᐅᔪᓐᓇᕐᓂᖓᓂᒃ ᑎᒥᒥ ᐱᔪᓐᓃᕈᓐᓇᕐᓂᖏᓐᓂᒃ 

ᐋᓐᓂᐊᖅᑖᓚᐅᕋᓗᐊᕐᓗᑎᒃ ᓇᒡᒍᐊᕐᓗᖕᓇᕐᒥᒃ. ᐊᑲᐅᓐᖏᓕᐅᕈᑎᖓᓕ ᓇᒡᖑᐊᕐᓗᖕᓇᖅ ᐊᑯᓂ ᖃᐅᔨᔭᐅᓐᖏᑎᓪᓗᒍ 

ᑎᒥᒥᒃ ᓱᕋᑦᑎᔪᓐᓇᕐᒪᑦ ᓯᕕᑐᔪᒧᓪᓗ ᐊᒃᑐᐃᓂᖃᕈᓐᓇᖅᑐᖅ ᓱᕋᑦᑎᓗᓂ ᑭᓯᐊᓂᓕ ᐊᖑᔭᐅᑲᐅᑎᒋᒃᐸᑦ 

ᐱᔪᓐᓃᕈᓐᓇᑦᓯᐊᖅᑐᑦ ᐊᒻᒪ ᐊᓯᐅᓗᓂ. ᑕᐃᒪᓕ ᐋᓐᓂᐊᖅᑐᓕᕆᔨᒃᑯᑦ ᖃᐅᔨᒪᓕᕐᒪᑕ ᑕᒪᑐᒥᖓ ᓇᐅᑦᑎᖅᓱᐊᖃᓕᖅᑐᑦ. 

ᐅᖃᐅᔾᔩᓐᓇᐅᔭᖅᑐᖓ ᐃᓄᖕᓂᒃ, ᑐᒃᑐᒥᒃ ᐋᓐᓂᐊᖃᖅᑐᒥᒃ ᓇᒡᒍᐊᕐᓗᖕᓇᕐᒥᒃ ᐊᒃᑐᐃᓐᓂᕈᕕᑦ, ᐅᕝᕙᓘᓐᓃᑦ 

ᖃᓂᒪᓕᕈᕕᑦ ᑐᒃᑐᓕᕆᓚᐅᖅᑎᓪᓗᑎᑦ, ᖃᐅᔨᓴᖅᑕᖁᒐᔭᖅᐸᒋᑦ ᐊᐅᖏᖅᑕᐅᓗᑎᑦ. ᑕᐃᒪᓕ ᐱᑕᖃᖏᑉᐸᑦ, ᑕᖅᑮᒃ 

ᒪᕐᕉᒃ ᐊᓂᒍᓚᐅᖅᑎᓪᓗᒋᒃ ᐅᑎᕐᓗᑎᑦ ᐊᖁᔨᓴᖅᑕᐅᒃᑲᓐᓂᕐᓗᑎᑦ ᐱᔾᔪᑎᒋᓪᓗᒍ ᓇᒡᒍᐊᕐᓗᖕᓇᐅᑉ ᐋᓐᓂᐊᖓ 

ᓱᒃᑲᐃᑦᑐᒥᒃ ᐱᕈᖅᐸᓪᓕᐊᓂᖃᖃᑦᑕᕐᒪᑦ. 

 

AE – ᖁᔭᓐᓇᒦᒃ.  

 

ᑐᒃᓯᕋᐅᑎᑦ ᐱᓕᕆᐊᒃᓴᕆᔭᐅᔪᒪᓪᓗᑎᒃ 

 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᐃᓂᖅ ᑐᒃᑐᓂᒃ 

 

• ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖁᑎᖃᖅᑐᑦ ᑮᓇᐅᔭᖃᖅᑎᑦᓯᔾᔪᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᒃᑐᑦ ᐱᓪᓗᒋᑦ. 

• ᐊᓪᓚᕕᓕᕆᔾᔪᑎᖏᑦ ᑲᒪᒋᔭᐅᔪᑦ ᑭᓯᐊᓂᓕ ᐊᐅᓚᑕᐅᖏᑦᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᐅᓚᑕᐅᔪᓐᓇᖅᑐᖅ 

ᐃᓱᒪᖅᓱᕈᑕᐅᓗᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ ᐊᒻᒪ ᑭᓇᒧᑦ ᑐᓂᔭᐅᔪᒪᓂᖏᑦ 

ᐃᓱᒪᖅᓱᕈᑕᐅᓪᓗᑎᒃ. 

• ᑲᖏᕐᖠᓂᕐᒥᐅᑦ ᐱᒋᐊᖅᓯᒪᓕᖅᑐᑦ ᐱᖃᑎᒋᓪᓗᒋᑦ ᐃᔅᕋ ᐊᒻᒪᓗ ᐅᐊᕋᓐ. 

• ᓄᓇᕗᑦ ᒐᕙᒪᒃᑯᖏᑦ ᐱᔨᑦᓯᖅᑎᖃᕆᐊᖃᕐᒪᑕ ᑐᓂᓯᐅᖅᑲᐃᓂᐊᖅᑐᒥᒃ, ᐃᓚᖏᑦ ᐃᓄᐃᑦ ᖃᔨᐅᒪᔭᑐᖃᖏᑦ 

ᐊᑐᖅᑕᐅᖃᑦᑕᕐᓗᑎᒃ ᑭᒡᓕᓯᓂᐊᖅᑎᑦ ᖃᐅᔨᒪᓂᕆᔭᖏᓐᓄᑦ ᓇᖕᒥᓂᕆᔭᐅᓂᐊᖏᑦᑐᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. 

  

LN – ᐅᖃᕈᓐᓇᖅᓯᕗᖓ ᑕᒪᓐᓇ ᐃᓱᒪᒋᔭᐅᑦᓯᐊᖅᑐᕕᓂᐅᓂᖓᓂᒃ. 

 

MC –ᐊᑲᐅᓗᐊᕋᔭᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᐊᑦᓯᒃᐸᑕ ᐊᒻᒪ ᐊᑑᑎᖃᒻᒪᕆᒃᑲᔭᖅᑐᖅ, ᐱᔭᕐᓂᖏᒻᒪᑦ 

ᐅᕙᑦᑎᓐᓄᑦ ᖃᐅᔨᓴᖅᑎᐅᔪᓄᑦ ᐊᒻᒪ ᑕᐃᒪᓐᓇ ᑭᓯᐊᓂ ᖃᐅᔨᒪᔪᓐᓇᕋᑦᑕ, ᑕᐃᒪᐃᒻᒪᑦ ᐃᓄᐃᑦ ᖃᐅᔨᒪᓂᕆᔭᖓᑦ 

ᐊᒃᓱᐊᓗᒃ ᐃᑲᔪᕐᓂᖃᑦᓯᐊᕐᓂᐊᖅᑐᖅ ᐱᓕᕆᐊᑦᑎᓐᓄᑦ ᐊᒻᒪᓗ ᑭᒡᓕᓯᓂᐊᖅᑎᑦ ᖃᐅᔨᒪᓂᕆᔭᖓᑦ ᐱᖃᓯᑎᓗᒍ. 

ᑭᒡᓕᓯᓂᐊᖅᑎᑦ ᐃᓚᒋᔭᐅᑐᐃᓐᓇᖅᑐᑦ ᐊᖏᔪᕐᔪᐊᑉ ᐊᔾᔨᓐᖑᐊᑉ ᓲᕐᓗ. ᐅᔾᔨᕈᓱᖕᒥᔪᒍᑦ ᐅᕙᒍᑦ 

ᑐᑭᒧᐊᒃᑎᑦᓯᔨᐅᖏᓐᓂᑦᑎᓐᓂᒃ ᐊᐅᓚᑦᓯᔨᐅᖏᓐᓂᑦᑎᓐᓂᒃ ᑭᓯᐊᓂᓕ ᑮᓇᐅᔭᖃᖅᑎᑦᑐᒪᔭᕗᑦ ᐊᒻᒪᓗ 

ᐱᖃᓯᐅᔾᔭᐅᖁᓪᓗᒍ ᖃᐅᔨᒪᓂᕆᔭᐅᔪᖅ ᓯᕗᓂᒃᓴᑦᑎᓐᓂ ᒥᐊᓂᖅᓯᔾᔪᑕᐅᓗᓂ ᑐᒃᑐᓄᑦ.  

 

 

ᓴᓪᓕᖅ ᕿᑭᖅᑕᓂ ᑐᒃᑐᑦ ᓈᓴᖅᑕᐅᓂᖏᑦ 

 

 ᑕᒪᓐᓇ ᓯᕗᓪᓕᐅᑎᔭᐅᓯᒪᔪᖅ ᓈᓴᖅᑕᐅᖁᔭᐅᓯᒪᔪᓂ ᑐᒃᑐᓄᑦ ᐊᕐᕌᒎᒃ ᒪᕐᕉᒃ ᐊᓂᒍᑕᒫᓐ 

ᓈᓴᖅᑕᐅᖃᑦᑕᖁᔭᐅᔪᑦ ᐅᓄᕐᓂᕆᔭᖏᓐᓄᑦ ᐅᑎᕐᔫᒥᒐᓱᐊᕐᓂᖏᓐᓂ. 

 2017-ᒥ ᓈᓴᖅᑕᐅᓚᐅᖅᑐᑦ ᑕᑯᒃᓴᐅᑎᑦᓯᓚᐅᖅᑐᑦ ᐃᓄᐃᓴᒡᓕᒋᐊᖅᓯᒪᓂᖏᓐᓂᑦ 2015-ᒥᓂᑦ. 

 ᐃᓱᒫᓗᒍᑎᖃᕋᑦᑕ ᓈᓴᐃᑲᑕᖏᑉᐸᑕ ᐊᕐᕌᒎᒃ ᒪᕐᕉᒃ ᐊᓂᒍᑕᒫᓐ, ᐅᓄᓗᐊᖅᑐᓂᒃ ᑐᒃᑐᑦᑐᖃᑐᐃᓐᓇᕆᐊᖃᕐᒪᑦ 

ᐊᒻᒪ ᓂᕕᖓᑖᑦ ᑐᒃᑐᒐᒃᓴᓄᑦ ᐃᓄᐃᓴᒡᓕᒋᐊᖅᑕᐅᔭᕆᐊᖃᓕᕐᓗᑎᒃ. 

 ᑐᓴᖅᓯᒪᒐᒪ ᓄᓇᓕᑦ ᐊᖑᓇᓱᒃᑐᓕᕆᔨᑦ ᑎᒥᖓᓐᓂᑦ ᐊᓯᔾᔨᖅᓯᓯᒪᓕᕐᓂᖏᓐᓂᒃ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᑎᓴᒪᕌᕈᓐᓇᖅᓯᓗᑎᒃ ᐃᒡᓗᖃᖅᑐᑦ ᐊᑐᓂ ᐊᒻᒪᓗ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ ᑕᒪᑐᒥᖓ ᐱᓕᕆᓚᐅᕐᓂᖏᓐᓂᒃ. ᐅᖃᕈᓐᓇᒻᖅᑐᖓ ᑐᒃᓯᕋᐅᑎᓯ 

ᐊᐅᓪᓚᖅᑎᒍᓐᓇᖅᑕᓯ ᐱᓕᕆᕕᑦᑎᓐᓄᑦ ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᓯᔾᔨᖅᑕᐅᖁᓗᒍ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ 1000-ᓄᑦ. 

 ᐃᑲᔪᕈᓐᓇᖅᑐᒍᑦ ᑎᑎᕋᖁᔨᓐᓂᕈᔅᓯ ᑕᐃᒪᓐᓇ. 

 ᖁᕕᐊᓇᑦᓯᐊᖅᑐᖅ ᓇᖕᒥᓂᖅ ᐱᓕᕆᓚᐅᕋᔅᓯ ᑭᓯᐊᓂᓕ ᐊᓯᑦᓯᓐᓄᑦ ᐊᑭᓴᖅᑐᖅᑕᐅᒋᐊᕐᓂᕈᔅᓯ 

ᐱᔭᕐᓂᕈᓐᓃᕋᔭᕐᒪᑦ. 

 ᑕᒪᓐᓇ ᑐᓂᔭᐅᓯᒪᔪᖅ ᓈᓴᐃᔪᒪᓪᓗᑎᒃ ᑐᒃᓯᕋᐅᑎᐅᔪᖅ ᐊᕐᕌᒍᒋᔭᑦᑎᓐᓂ ᐊᖏᖅᑕᐅᓚᐅᖏᒻᒪᑦ 

ᐃᑲᔪᖅᑐᖅᑕᐅᖏᓐᓂᕐᒨᖏᑦᑐᖅ ᑭᓯᐊᓂᓕ ᑮᓇᐅᔭᖃᖅᑎᑕᐅᔪᒪᔪᓄᑦ ᓯᕗᓪᓕᐅᑎᔭᐅᖃᓯᐅᔾᔭᐅᓯᒪᓚᐅᖏᒻᒪᑦ 

ᐊᓯᖏᑦᑐᑦ ᐆᒪᔪᑦ ᐃᓱᒫᓗᒍᑕᐅᔪᑦ ᐱᓕᕆᕕᖓᓐᓄᑦ ᐊᕙᑎᓕᕆᔨᒃᑯᑦ ᑲᒪᒋᔭᐅᔭᕆᐊᖃᓚᐅᕐᒪᑕ. 

 ᐸᕐᓇᒃᑕᐅᒃᑲᓐᓂᖅᓯᒪᔪᖅ ᓈᓴᐃᓂᐊᕐᓗᑎᒃ ᒪᐃ 2020-ᒥ. 

 ᓱᓕ ᑮᓇᐅᔭᓂᒃ ᐱᒐᓱᐊᖅᑐᒍᑦ ᒪᐃᖑᓕᖅᐸᑦ ᐱᓕᕆᔪᒪᓪᓗᑕ ᑭᓯᐊᓂᓕ ᑮᓇᐅᔭᓂᒃ ᓱᓕ 

ᑎᒍᓯᔪᓐᓇᖅᓯᓚᐅᖏᑦᑐᒍᑦ. 

 

 

DN –  ᐃᑲᔪᕐᓂᖃᕋᔭᖅᐹ ᑐᓂᓯᒍᑦᑕ ᐃᑲᔪᖅᑐᐃᔪᓂᒃ ᑎᑎᖅᑲᓂᒃ?  

 

MC – ᐄ ᐃᑲᔪᕐᓂᖃᕋᔭᖅᑐᖅ ᐱᓗᐊᖅᑐᒥᒃ ᐅᖃᐅᓯᕆᔭᐅᒃᐸᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᑦ ᐃᓗᐊᓃᒻᒪᑦ 

ᓈᓴᐃᖃᑦᑕᖁᓪᓗᒋᑦ ᐊᕐᕌᒎᒃ ᒪᕐᕉᒃ ᐊᓂᒍᑕᒫᓐ ᐊᒻᒪᓗ ᐃᓱᒫᓗᒍᑎᖃᕐᓂᕋᕐᓗᓯ ᑐᒃᑐᑦ ᐃᓄᐃᓴᒡᓕᓗᐊᕆᐊᖏᓐᓂᒃ. 

 

DN – ᐱᓗᐊᖅᑐᒥᒃ ᐱᔾᔪᑎᒋᓪᓗᒍ 2017-ᖑᑎᓪᓗᒍ, ᓈᓴᐃᓚᐅᖅᓯᒪᒐᔅᓯ, ᐊᒻᒪᓗ ᑐᒃᑐᑦ ᑕᐃᔅᓱᒪᓂ 

ᑐᖁᕋᖅᑐᐊᓘᓚᐅᖅᓯᒪᖕᒪᑕ ᓈᓴᐃᓂᖅ ᐱᔭᕇᖅᓯᒪᓕᖅᑎᓪᓗᒍ. 

 

MC – ᑕᒪᓐᓇ ᐱᒻᒪᕆᐊᓗᒃ ᑐᓴᒐᒃᓴᐅᔪᖅ ᐃᓕᖃᓯᐅᑎᔭᕆᐊᒃᓴᖅ ᑎᑎᖅᑲᓄᑦ ᐊᒻᒪᓗ ᐱᔾᔪᑎᒋᒃᑲᓐᓂᖅᑕᖓ 

ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᖏᓐᓄᑦ ᑐᒃᑐᑦ ᐅᓄᕐᓂᕆᔭᖏᑦ.  ᐊᒻᒪᓗ ᑭᕙᓪᓕᕐᒥ ᐆᒪᔪᓕᕆᔨᑦ ᑲᑎᒪᔨᖏᑦ ᑎᑎᖅᑲᓂᒃ 

ᐊᐅᓪᓚᖅᑎᑦᓯᒍᑎᒃ ᐃᑲᔪᕐᓂᖃᕋᔭᕐᒥᔪᖅ. 

 

MN –ᒪᓕᒡᓗᒍ ᐅᖃᐅᓯᕆᖅᑲᐅᔭᐃᑦ ᐅᕙᒍᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᐃᓄᐃᓴᒡᓕᒋᐊᕆᓂᕋᕐᖢᒋᑦ 

ᓂᕕᖓᑖᓂᒃ 1000−ᓄᑦ ᐃᓱᒪᓚᐅᕋᑦᑕ ᑐᒃᑐᑦ ᐃᓄᐃᓴᒡᓕᕙᓪᓕᐊᓕᓚᐅᕐᓂᖏᓐᓂᒃ 2017-ᒥᓂᑦ ᐱᔾᔪᑎᒋᓪᓗᒍ ᓄᓇ 

ᓯᐊᖅᑐᐊᓘᓚᐅᕐᓂᖓᓂᒃ ᑕᐃᒪᓐᖓᓂᑦ 2017-ᒥᓂᑦ ᓇᓴᐃᓚᐅᖅᑎᓪᓗᒋᑦ. ᓱᓕ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᑲᔪᖅᑕᐅᔭᕆᐊᖃᕋᑦᑕ ᐊᒃᐸᖅᑕᐅᒋᐊᖁᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐅᓄᓗᐊᖅᑐᓂᒃ 

ᑐᒃᑐᖁᓇᒋᑦ. 

 

MC- ᑕᒪᓐᓇ ᐊᒃᓱᐊᓗᒃ ᐃᑲᔪᕐᓂᖃᖅᑐᒥᒃ ᐱᓕᕆᐊᖃᖅᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᐊᒻᒪᓗ 

ᑐᒃᓯᕋᕐᓂᐊᖅᐳᒍᑦ ᐊᒃᐸᕆᐊᖅᑕᐅᖁᓪᓗᒍ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᑐᒃᑐᒐᒃᓴᓄᑦ ᐱᔪᓐᓇᖅᓯᑐᐊᖅᐸᑕ 

ᑭᓯᐊᓂᓕ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ ᑎᑎᕋᕆᐊᖃᕐᓂᐊᖅᑐᑦ ᓇᓗᓇᐃᖅᓯᓗᑎᒃ ᑕᒪᑐᒥᖓ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. 

 

DP – ᒪᖁᓚᐅᖅᓯᒪᒐᑦᑕ ᔮᓐᓄᐊᕆᐅᑎᓪᓗᒍ (ᓯᓚ ᐅᖅᑰᓂᖃᓚᐅᖅᓯᒪᖕᒪᑦ +2-ᒥᒃ, 5 ᐃᓐᓯᔅᓂᒃ ᐃᔾᔪᓂᖃᖅᑐᒥᒃ 

ᓯᑯᓚᐅᖅᑐᖅ ᐊᐳᑎᐅᑉ ᖄᖓᒍᑦ. ᑐᒃᑐᑦ ᓂᕿᒃᓴᒥᓄᑦ ᑎᑭᐅᑎᔪᓐᓇᖏᒻᒪᑕ ᐃᔾᔪᔪᐊᓘᑎᓪᓗᒍ ᓂᓚᒃ. 

 

DL –ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᑐᓕᖁᔭᓕᐊᕆᔭᐅᔪᑦ ᑐᓐᖓᕕᖃᖅᑐᑦ ᐅᓄᕐᓂᕆᔭᖏᓐᓄᑦ 

ᒥᒃᓴᐅᓴᒃᑕᐅᓚᐅᖅᑐᓂᒃ 2017-ᖑᑎᓪᓗᒍ. ᑕᐃᒪᐃᒻᒪᑦ ᐊᒃᑐᐃᓂᖃᓐᖏᓛᖅ ᐅᓪᓗᒥᐅᔪᖅ ᐅᓄᕐᓂᕆᔭᖏᓐᓄᑦ ᐊᒻᒪᓗ 

ᓄᓇᖃᖅᑐᑦ ᐅᖃᕐᒪᑕ ᑐᖁᕋᓚᐅᕐᓂᕋᐃᓪᓗᑎᒃ 2017-ᒥ, ᑕᒪᑐᒥᖓ ᑐᓴᖓᒃᓴᒥᒃ ᐱᓯᒪᖏᓐᓂᖅᓯ ᐱᓪᓗᒍ. 

 

MC – ᑕᐃᒪᐃᑦᓯᐊᖅᑐᖅ.  

 



ᓴᓪᓕᖅ ᕿᑭᖅᑕᖓᓂ ᑐᒃᑐᓕᕆᓂᕐᒧᑦ ᑐᓴᕋᓱᐊᓚᐅᖅᑎᓪᓗᒋᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᑦ ᐅᓂᒃᑳᓕᐊᖅ 2019  Page 12  

DL – ᑕᒪᓐᓇ ᓴᓐᖏᔫᓪᓗᓂ ᐱᔾᔪᑕᐅᔪᓐᓇᖅᑐᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᓐᓄᑦ ᐅᖃᐅᔾᔨᑎᓪᓗᒋᑦ 

ᓄᓇᕗᑦ ᒐᕙᒪᒃᑯᖏᑦ ᒪᓕᒍᓐᓃᕐᓂᖏᓐᓂᒃ ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᓐᓂᒃ. ᑖᒃᑯᐊᑐᐊᑦ ᑐᒃᑐᑦ 

ᐊᑐᕆᐊᖃᖅᑎᑕᐅᖕᒪᑕ ᓂᕕᖓᑖᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᓕᐅᖅᑕᐅᓯᒪᓪᓗᑎᒃ ᐊᒻᒪᓗ ᓄᓇᓕᒃ 

ᐱᓕᕆᐊᖃᖅᑐᑦ ᒥᐊᓂᖅᓯᓪᓗᑎᒃ ᐊᒻᒪᓗ ᒪᓕᒃᑕᐅᓪᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᑭᓯᐊᓂᓕ ᓄᓇᕗᑦ 

ᒐᕙᒪᒃᑯᖏᑦ ᒪᓕᖏᒻᒪᑕ ᐱᓕᕆᐊᒃᓴᖏᓐᓂᒃ ᐊᒻᒪ ᑐᓂᔭᐅᓪᓗᑎᒃ ᑐᓴᒐᒃᓴᓂᒃ ᑭᓐᖒᒪᔭᖏᓐᓂᒃ 

ᒥᐊᓂᖅᓯᔾᔪᑎᒃᓴᐅᓂᐊᖅᑐᓂᒃ ᑐᒃᑐᓄᑦ. 

 

MC – ᐊᔭᐅᖅᑐᐃᖏᓐᓇᕐᓂᐊᖅᐳᒍᑦ ᑮᓇᐅᔭᓂᒃ ᐱᒐᓱᐊᕐᓗᑕ ᑭᓯᐊᓂᓕ ᐃᑲᔪᖅᑕᐅᔭᕆᐊᖃᖅᐳᒍᑦ. 

ᐊᑐᐃᓐᓇᐅᖏᓐᓇᐅᔭᖅᑐᒍᑦ  ᓈᓴᐃᔭᖅᑐᕆᐊᒃᓴᖅ. 

 

AE –  ᓈᓴᐃᓕᕌᖓᔅᓯ, ᓇᓂᓯᖃᑦᑕᖅᓯᒪᕕᓯ ᑐᒃᑐᓂᒃ ᑐᖁᖓᔪᓂᒃ? 

 

MC – ᓇᓂᓯᓚᐅᖏᑦᑐᒍᑦ 2017-ᒥ ᓈᓴᐃᑎᓪᓗᑕ ᐃᒻᒪᖄ ᐊᑕᐅᓯᕐᒥᒃ ᒪᕐᕉᖕᓂᒡᓘᓐᓃᑦ ᑐᒃᑐᕝᕕᕕᓂᕐᓂᒃ 

ᓇᓂᓯᓚᐅᖅᑐᒍᑦ, ᑭᓯᐊᓂᓕ ᓈᓴᐃᑎᓪᓗᑕ ᖃᓄᐃᑉᕙᓗᓚᐅᖏᑦᑐᑦ. 

 

AE –  ᓈᓴᐃᓚᐅᖅᐱᓯ ᐊᒃᐸᑑᕐᔪᐊᕐᒥ? 

 

MC – ᐄ, ᑭᓯᐊᓂᓕ ᑐᒃᑐᑦ ᐃᓄᐃᓴᒡᓕᕚᓪᓕᓚᐅᖅᑐᑦ ᐊᒃᐸᑑᕐᔪᐊᕐᒦᑦᑐᑦ. ᐃᒻᒪᖄ 800-ᖏᓐᓃᓚᐅᖅᓯᒪᔪᑦ ᑭᖑᓕᖅᐹᕐᒥ 

ᓈᓴᐃᒐᑦᑕ 2017-ᖑᑎᓪᓗᒍ. 

 

MN –  ᑐᓴᑲᑕᓚᐅᕋᑦᑕ ᐊᖑᓇᓱᒃᑎᓂᑦ ᑐᒃᑐᓂᒃ ᑕᑯᑲᑕᖕᓂᖏᓐᓂᒃ ᐅᐊᖕᓇᕐᒦᑦᑐᓂᒃ. 

 

MC – ᓈᓴᐃᒐᓱᐊᓈᕆᕗᒍᑦ ᐊᒃᐸᑑᕐᔪᐊᕐᒥ ᑭᖑᓪᓕᕐᒥ ᓈᓴᐃᓕᕈᑦᑕ ᐊᒻᒪ ᑮᓇᐅᔭᖃᖅᑎᑕᐅᒃᐸᑦ. 

 

MN – ᓈᓴᐃᕕᐅᓯᒪᕚ ᕿᑭᖅᑕᖓ White Island?  

 

MC – ᐄ, ᑕᐃᑲᓂ ᕿᑭᖅᑕᕐᒥ ᓈᓴᐃᓯᒪᖕᒥᔪᒍᑦ. 

 

KL – ᐅᓄᓚᐅᖏᓪᓛᑦ. 

 

MC – ᐋᒃᑲ, White Island ᕿᑭᖅᑕᖓ ᑐᒃᑐᖃᓚᐅᖅᓯᒪᔪᓐᓃᖅᑐᖅ ᐊᑯᓂᕈᓗᒃ. 

 

AE – ᐊᒃᐸᑑᕐᔪᐊᕐᒥ 800-ᖏᓐᓃᒃᑐᑦ? 

 

MN – ᐄ, ᖃᓂᒋᔭᖓᓂ. 

 

AE - ᖃᓄᐃᒻᒪᒃᑭᐊᖅ ᑐᖁᕋᕐᓂᖅᐸᑦ? ᖃᓂᒪᔪᕕᓃᑦ? 

 

MN – ᐊᐳᑎᖃᓗᐊᖅᑰᓚᐅᕐᒪᑦ ᐊᒻᒪᓗ ᓄᓇ ᓯᑯᐊᖅᓯᒪᓪᓗᓂ. 

 

MC – ᐄ ᑐᖁᕋᓚᐅᖅᑐᑦ. Prince Charles Island ᕿᑭᖅᑕᖓᓂ ᑐᖁᕋᓚᐅᕐᒥᖕᒪᑕ ᐊᕐᕌᒍᒥ ᑕᕝᕙᓂᑦᓴᐃᓐᓇᖅ. 

 

KL – ᓄᓇᐅᑉ ᓯᑯᐊᖅᓯᒪᓂᖓᓅᓐ? 

 

MC – ᐄ ᑐᖁᕋᖅᑐᐊᓘᓚᐅᖅᑐᑦ ᐊᒻᒪ ᐊᐳᑎ ᐃᔾᔪᔪᒻᒪᕆᐊᓘᓚᐅᕐᒪᑦ. 

AE – ᐃᒻᒪᖄ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ? 

 

MC –ᐄᖑᑐᐃᓐᓇᕆᐊᖃᖅᑐᖅ ᐃᓚᖓᒍᑦ, ᑭᓯᐊᓂᓕ ᐊᔾᔨᒋᓪᓗᒋᑦ ᕿᑭᖅᑕᑦ ᒥᑭᑦᑑᑎᐅᔪᑦ ᑕᐃᒪᐃᒐᔪᖕᒪᑕ ᐃᒪᖃᓗᐊᒧᑦ 

ᓯᑯᖃᑦᑕᕐᒪᑕ ᐊᒻᒪ ᑐᒃᑐᑦ ᐅᓄᖅᓯᕚᓪᓕᓚᐅᖅᑎᓪᓗᒋᑦ ᐃᓄᐃᓴᒡᓕᒋᐊᖃᑦᑕᖅᑐᑦ ᐅᓄᕐᓂᕆᔭᖏᑦ 

ᑕᐃᒪᐃᓕᐅᕋᐅᔭᖅᐸᒃᑐᑦ. 

  

DP – ᓈᓴᐃᓚᐅᖅᐱᓰ ᕿᑭᖅᑖᓗᖕᒥ ᐊᒻᒪ ᖃᔅᓯᐅᓚᐅᖅᐸᑦ? 

 

MC –ᓈᓴᐃᓚᐅᖅᓯᒪᔪᒍᑦ ᐊᕐᕌᒍᐊᓂ 2014-ᒥ ᐊᒻᒪ ᐅᓄᕐᓂᖃᓚᐅᖅᑐᑦ 5,500-ᓂᒃ ᕿᑭᖅᑕᓕᒫᕐᒥ ᐃᒻᒪᖄ 1,700-

ᖑᓚᐅᖅᑐᑦ ᕿᑭᖅᑕᖓᓂ Prince Charles Island. ᑕᐃᒪᓐᖓᑦ ᐅᑎᕐᕕᐅᓚᐅᖅᓯᒪᖏᒻᒪᑦ ᓈᓴᐃᕿᔭᖅᑐᕐᓗᑎᒃ. 

ᑐᓴᒐᒃᓴᑦ ᐱᓯᒪᔭᕗᑦ ᒪᓕᒡᓗᒋᑦ ᐅᖃᖅᑐᑦ ᐅᕙᑦᑐᑎᓐᓄᑦ ᐅᓄᕐᓂᕆᔭᖏᑦ ᓱᕐ ᕋᓗᐊᖏᑦᑐᑦ ᓂᒋᐊᓂ ᕿᑭᖅᑖᓘᑉ 

ᑐᒃᑐᖏᑕ ᐅᓄᖅᓯᕙᓪᓕᐊᕌᕐᔪᒃᑐᑦ ᑭᓯᐊᓂᓕ ᒫᓐᓇᐅᓂᖓᓂ ᑕᒪᓐᓇ ᓇᓗᓇᐃᖅᑕᐅᔪᓐᓇᓗᐊᖏᑦᑐᖅ. 

 

MN – ᑭᖑᓪᓕᖅᐹᕐᒥ ᐅᖃᖃᑎᒋᒐᒃᑯ ᓂᖓᐅᒐ ᑭᓐᖓᕐᓂ ᓄᓇᖃᖅᑐᖅ, ᑕᐅᕙᓂ ᐅᓄᖅᓯᕙᓪᓕᐊᔪᔮᕐᓂᖏᓐᓂᒃ ᑐᒃᑐᑦ 

ᑕᑯᔭᐅᖃᑦᑕᖅᑐᑦ. 

 

MC –ᑭᒻᒥᕈᑉ ᖃᓂᒋᔭᖓᓂ, ᐃᓄᐃ ᐅᖃᖃᑦᑕᓕᖅᑐᑦ ᑐᒃᑐᓂᒃ ᐅᓄᕐᓂᖅᓴᓂᒃ ᑕᑯᖃᑦᑕᓕᕐᓂᖏᓐᓂᒃ. ᐅᐱᕐᖔᒃᑯᑦ 

ᑕᐅᕙᓃᓚᐅᖅᓯᒪᔪᒍᑦ ᖃᐅᔨᓴᐃᔭᖅᑐᖅᓯᒪᓪᓗᑕ, ᓇᓂᓯᔭᕐᓂᕐᓂᖅᓴᐅᓚᐅᖅᑐᖅ ᑐᒃᑐᓂᒃ ᑕᐅᕙᓂ.  ᑭᒻᒥᕈᑦ 

ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑎᒥᖁᑎᖓᑦ ᐅᖃᓚᐅᖅᑐᑦ ᓯᕗᓪᓕᖅᐹᕐᒥ ᑐᒃᑐᑦ ᐅᑎᕐᔫᒥᓂᐊᖅᑐᑦ ᑕᐅᕙᓂ 

ᐊᖑᓇᓱᒃᑎᓄᑦ ᐅᐸᒐᕐᓂᖏᑦᑐᒥ ᓄᓇᒥ. ᐃᒻᒪᖄ ᓱᓕ ᐊᕐᕌᒍᑦ ᐅᓄᑲᓪᓛᕐᔪᒃᑐᑦ ᑐᒃᑐᑦ ᐅᑎᕐᔫᒥᒐᓱᐊᕐᓂᐊᖅᑐᑦ. 

 

AE –ᑐᒃᑐᑲᑕᒃᑐᒻᒪᕆᐅᓚᐅᕐᒪᑕ ᑕᒫᓂ ᐊᒻᒪ ᐅᖃᐅᔾᔨᒐᓱᐊᖃᑦᑕᖅᑐᑦ ᒪᒃᑯᒃᑐᓂᒃ ᐊᖑᓇᓱᒃᑐᓂᒃ ᐅᔾᔨᖅᓱᖁᓪᓗᒋᑦ 

ᑐᒃᑐᓂᒃ. ᖃᐅᔨᒪᑦᓯᐊᖅᑐᑦ ᑐᒃᑐᓂᒃ ᖃᓄᐃᓕᔭᕆᐊᒃᓴᖅ ᐊᒻᒪ ᓯᕗᓕᖅᑎᐅᓪᓗᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᑕ ᑎᒥᖁᑎᖏᑦ ᑕᒪᑐᒧᖓ ᐱᓕᕆᐊᖃᖅᑎᓪᓗᒋᑦ. 

 

MC –ᐊᑐᑲᑕᒃᑲᑦᑎᒍ ᓴᓪᓕᕐᒥᐅᑦ ᓄᓇᓕᖓᑦ ᐆᒃᑑᑎᒋᓪᓗᒍ ᓇᓗᓇᐃᖅᓯᒐᓱᐊᖅᑎᓪᓗᑕ ᖃᓄᖅ ᐊᐅᓚᓂᖃᕐᒪᖔᑦ 

ᐊᒻᒪᓗ ᖃᓄᖅ ᐱᓕᕆᐊᕆᔭᐅᔭᕆᐊᖃᕐᒪᖔᑦ ᐱᔾᔪᑎᒋᓪᓗᒍ ᑭᖑᓂᑦᑎᓐᓂ ᐊᑐᖅᓯᒪᒐᔅᓯᐅᒃ. 

 

AE – ᐅᓄᖅᑐᑦ ᕿᑭᖅᑖᓗᖕᒥ ᑐᒃᑐᑖᕈᒪᔪᑦ ᑐᓐᓄᖃᖅᑐᓂᒃ ᐊᒻᒪ ᑮᓇᐅᔭᓕᐅᕈᑕᐅᓪᓗᓂ, ᑭᓯᐊᓂᓕ ᖃᖓᑕᓲᓕᕆᔨᑦ 

ᐱᓪᓗᒋᑦ Calm Air, ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ, ᐊᒻᒪᓗ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ, 

ᐃᓄᐃᓴᒡᓕᒋᐊᖅᑕᐅᓯᒪᔪᓐᓇᖅᓯᔪᑦ ᑕᐅᕙᓐᖔᖅᑐᑦ ᑎᑭᓴᖅᑕᐅᔪᑦ. 

 

 

 

 

ᑲᑎᒪᓂᖅ ᐃᓱᓕᓚᐅᖅᑐᖅ 9:00 ᐅᓐᓄᒃᑯᑦ 

 

 

 

 

 


